Acts
Vavahinau
Non
Tanume Tapu
Puku Nike
Harihi enia tapala puku peresi na Retifuhu sei

Luke mo ulia. Hinira Luke mo uli mamahuni na
hinau tari Iesu mo lo vaira mo tikeli rani atu mo
sahe natuka (1.1-2). Na tapulo puku nike mariviti

Iesu i pa sahe na tuka, ale mo retileu isana nona
tamlohi mara la pa lo sasaovi Jerusalem mata
Tanume Tapu (1.8).
Iesu mo sahe na tuka, ale vao kalesia la unu
hin mauri atu God mo supe hinia na jara tari na
varama hin pongiatu (2.1-35). Jewlalo fomromia
lara enira hasera purongo la tamlohi non God,
pani puku akerihi mo vujangia vara Tanumen
God mo mai mata tamlohi foroha sohera.
Iesu mo pala isan Paul mata vironia vara i mai
nona volitusi (9.1-22). Paul mo hahau mata lavi
na Retiruhu i vano isana jara tamlohi roroha ale
tamlohi matuvana la mai la kalesia matana. Jew
la opoia vara la pa vilimateia, pani na isoisona
1?:%11 mo lavi na Retifuhu mo kakau Rome (28.16-
Hin Puku AKkerihi
1. Retituhu Mo Ulua Jerusalem (1.1-8.3)
2. Tanumen Tapu Mo Jovi Hinira Judea Peresi
Samaria (8.4-12.25)

3. Tiroma Hahau Non Paul (13.1-14.28)

4. Council Tavera Nona Kalesia Jerusalem
(15.1-35)

5. Harua Hahau Non Paul (15.36-18.22)

6. Hatolu Hahau Non Paul (18.23-21.16)
7. La Taurilati Paul Jerusalem (21.17-23.22)

8. La Lavi Paul Mo Sivo Caesarea (23.23-26.32)
9. Paul Mo Sahe Rome (27.1-28.31)

Retitauhi Mata Tanume Tapu

1 Theophilus, na noku puku tiroma na uli na
hinau tari Iesu mo tapulo vaira, ale mo lo vujan-
gira 2 mo kakau hin rani atu God mo lavi natihia,
mo sahe aulu na tuka, sei tiromana mo sile na
nona retileu hin Tanume Tapu isana nona va-
hatule sei mo vironira.

3 Hitahun na nona rongohaji, mo mele hase
vujangia isara vara mo mele mauri na malele
tinatinapua matuvana hin larani atu, mongavulu

vati atu sei mo lo sorahi mauri atu God mo aulu
hinia isara. 4Tiroma sei mo pa lo toho peresira

mo verea mara, “Ha sopo malue Jerusalem pani
ha lo saovi tako mata sava na pete verea isamim
moiso sei vara Tama i pa fule na Tanume Tapu,
i mai isamim. 5 Matan John tamlohi paptijo mo
paptijo na wai, pani i pa sopo tuai ha pa paptijo
na Tanume Tapu.”

Iesu Mo Mele Sahe Na Tuka
6 Hin rani atu vahatule la lo toho peresi Iesu,
tarea la lo usia isana lara, “Moli, engko o pa turu
na nom suiha mata supe aulu hin Israel pangisa?”

7Iesu mo verea isara mara, “Mo sopo tinarihia

vara ha levosahi na ranin hinau sei Tama hasena
mo taua usuri na masalona. 8 Pani kamim ha pa

lavi na suiha hin rani atu vara Tanume Tapu i mai
hin kamim, ale kamim ha pa noku tuetueni hin

Jerusalem, na jara tari Judea, Samaria, i tikeli na
isoiso jara tari na varama.”

9 Hitahun la hinau atu mo lo verera, ale lara la
palokilaua, palona mo tinatrihi nalepamolosahe
aulu, ale telangi matea mo lavi natihia mo tihaina
nahora, 19alela palotaralalo tafengia molo sahe
na tuka, ale vahatea purongo, tamlohi mo rua la
ru la ruru lulu jea la lo turu na pahisara, 11 ale
la verea lara, “Mara Galilee, mata sava ka lo turu
nike, ka lo kilau sahe na tuka? Iesu akerihi sei God
mo lavinatihiaisamim, mosahenatuka,ipamele
sinai sohen harihi ka lo hitea mo lo sahe na tuka.”

Matthias Mo Lavi Na Jaran Judas

12Hin rani atu hinau atu mo masese vahatule la
lo toho na Vuti talu Olive mariviti kilometre matea
hin Jerusalem, ale la mele hilu la vano Jerusalem.
13 Ale lara la unu Jerusalem, la vele sahe aulu na
jaratinapua matea hinima atu seilalo toho ea hin
rani atu:

Peter

John

James

Andrew

Philip

Thomas

Bartholomew

Matthew

James natun Alphaeus

Simon sei, enia tamlohi matea mata valum mata

jarana,

peresi Judas natun James.

14 Enira mo isoiso la tau na romira mata usiusi
jara matea tolu na harai tinatinapua hai peresi
Mary tinan Iesu tolu na tasin Iesu.

La Vironi Matthias

15 Hin rani atu, Peter mo lo turu na livuhan
la tamlohi rasua atu, ale vao atu mariviti i ngav
sangavulu ngavulu rua (120) 1a
lo pulutahi hin jara atu, ale mo verea isara mara,
16 “La vorai, sava Retitapu mo verea vara i pa
masese isan Judas, Tanume Tapu mo verea tiroma
moiso na jingon supe David mara, enia i pa tiroma
hinla haratu la pa taurilati Iesu. 17 Matan enia mo
vifonia peresita, ale enia vonafra matea na nora

vavahinau. o )
18 Ale tamlohi akerihi mo voli na lepa matea na

voli nona hehe. Mo vele mo sahe na pesapesa,
ale mo jovi patuna mo tiroma mo vujahi tarihi
na pangena, ale tinena tari la marava. 19 Mara
Jerusalem tari la rongoa, ale la tau na hijan jara
atu vara Akeldama: naleora mo vara, ‘Lepa Mata
Rae’.

20 Matan David mo ulia na nona puku na psalm
mara, ‘Ha tinafihia vara jara nona toho i puru, ale

isopo teaitoho hinia’. Psa 69.25 Ale mo mele
verea mara, ‘Ha vitoni te tamlohi tinapuailavina
jarana’. Psa109.8

21 Ale nakerihi, ra pa mele vitoni te tamlohi
tinapua hatea vara i lavi na jaran Judas, enia i pa
tamlohi matea mo lo toho peresita tarea hin rani
atu Moli Iesumo lo toho peresita, 22mo tapulo hin
raniatuseiJohn tamlohi paptijo mo tapulo paptijo

mo mai mo tikeli rani atu Iesu mo mele sahe na
tuka — eniaipavonatfamatea sei mo hite nanona

sauteterahi.” )
23 La vere na tupra rua, matea enia Joseph

la tovia Barsabbas teni Justus, ale haruana enia
Matthias. 24 Ale la usiusi lara, “Moli, engko ko

levosahi na mapu tamlohi tari. O vujangi kamam
hin haratu sei ko vitonia 25 vara enia i pa lavi na
jaranJudas peresinanonavavahinau, matan enia
mo vano na nona talai.” 26 Ale la reve na hijara,
ale mo jovi isan Matthias, ale Matthias mo mai

vahatule matea peresi la haratu mo sangavulu
Fomana matea.

Tanume Tapu Mo Mai

1 Ranin Pentecost mo pala, la lo toho na jara
matea enira mo isoiso. 2 Ale vahatea purongo, la
rongo na hinau matea sohena langi tavera matea
mo lo sere, ale mo mativisi ima atu la lo sakele
hinia. 3 Ale hinau hai sohena pepe hapu, la pala
isara la sakele aulu na patura hatehateahi. 4 Ale
enira mo isoiso, Tanume Tapu mo sohonira, ale la
tapulo retireti na leo tinatinapua sohen Tanumen
God mo tinatrihira hinia.

5 Hin rani atu, Jew matuvana na jara tari na
varama sei fomira mo rilangi mata nora rasua la
lo toho atu Jerusalem. ¢ Ale vaore tavera atu, mo
vainavao tamlohila maijaramatea, ale la hutura
matan enira hatehateahi la rongora la lo retireti
na leora.

7 Ale la hutura, la mafurahi tavera lara, “Avei,
la tamlohi nike, la sopo mara Galilee nakonako?
8 Ale mata sava natu fa lo rongora la lo retireti
na leo jarata hatehateahi sei ra vora hinira?
9 Enfa mara Pathian, Medes, Elamite ale mara
Mesopotamia, Judea, Cappadocia, Pontus, Asia,
10 Phrygia, Pamphylia, Egypt ale jara hai Libya
na lolon Cyrene, ale hai la tai Rome. 11 Tatuata

Jew, tatuara enira la tamlohi fofoha sei la lo usuri
Moses, ale mara Crete peresi na mara Arabia —
fa rongora la lo retireti na leora. La lo vere na

vavahinau rfuhumata suihanon God.” 12 Ale enira
mo isoiso, la mafurahi la hutura, la lo vereverera
hinia lara, “Matamata mata sava nahai?” 13 Pani
tatuara la kerehira lara, “Hara sei, la drong na
waen mejil”

Peter Mo Retivujavujangi

14 Ale Peter peresi la tupu sangavulu fomana
matea atu, la turu mai na nahora, ale mo ulo
mo verea isara mara, “Mara Judea, ale mara
Jerusalem tari, ha tapurongo! Ha levosahi

mamahuni hinau nike! 15 Matan la tamlohi nike
la sopo drong sohen ka lo fomfomia, matan mo

pa lo talavuho purongo nahai. 16 Pani hinau nike

provet Joel mo verea moiso mara,

17‘God mo verea mara:

Na pongi hitahu, a pa surei na Tanumeku na
tamlohi tari,

ale natumim peresi na venatumim la pa retiman-
govi,

ale uluvoumim lamane la pa hite na hinau sohena
mavuho a pa vujangia isara,

ale vajiahamim a pa silera na mavuho;

18hin pongi atu sohena,

a pa surei na Tanumeku isana noku slev lamane
peresina slev harai,

ale la pa retimangovi.

19 Ale a pa vujangi na matamata maturahi tavera
aulu na masapa,

ale matamata mata rae,

hapu peresi na asu hapu atano na varama,

20 ale alo i pa posiimaiiroroha,

majhi vitu i pa hahara sohena rae,

la pa pala tiroma hin rani atu Moli i pa mele mai,

rani tavera atu i pa fuhutuhu jea.

21 Ale rani matea i pa mai vara sava tamlohi la tau
na nora rasu na hijan Moli la pa juri.’ ” Joel
2.28-32

22 Ale Peter mo mele verea mara, “Tavtavuin
Israel, ha tapurongo! Iesu mara Nazareth, tam-
lohi matea God mo taua na nahomim, mo lo vai
na vavahinau mata suiha, matamata fuhutuhu
tavera, peresi na matamata matrurahi sei God mo
vaira na nahomim hin Iesu, sohen kamim mo
isoiso ka levosahi mamahunia — 23 tamlohi atu,
ka taua na lima tamlohi sasati, matan vara la pa
vosaea na talopeilopei vara i mate, pani haratu
mo pa lo usuri na romfomi tavera non God, ale
enia mo levosahia tiroma moiso vara i pa sohena.

24 Pani God mo sauteterahia, mo teria na liman

mateia, matan mateia i pa sopo eri tauria na

suihana. 25 Matan supe David mo retireti matana
mara,

‘Tarea na lo hite Moli na nahoku,

matan enia mo lo toho na matuaku,
enau a pa sopo hisu.

26 Matan haratu mapuku mo avulahi,

ale leoku mo uloulo na hasohasona!
Epeku i pa toho na liman fomtoho,

27matan engko God o pa sopo tinatihia vara a toho

navarama mata mateia,
teni vara o tinatrihia vara nom tamlohi tapu i
rovo na taptap.

28 Engko ko vujangiau moiso na malele mata
mauri;

engko o pa vaiau a avulahi tavera na nahom.’
Psa16.8-11

29 La vorai, na levosahi mamahunia vara a eri
verea isamim, vara pua David mo mate ale la
tavunia. Ale tapuna molo toho peresita mo kakau
nake. 30 Matan David enia pfovet matea, mo lev-
osahia vara God mo vai na retitauhi matea pere-
sia, vara mahapina matea, i pa sakele na nona
jara sakele mata supe, 31 David mo hiteulia tiroma
moiso, ale mo verea mara Kristo i pa sauteterahi,
ale vara i pa sopo taua vara i lo toho na varama
mata mateia teni vara epena i fovo.

32 Jesu sei, God mo sauteterahia na mateia, ale
kamam mo isoiso kama hitea. 33 Nake, God mo
tahea mo sahe na matuana, vara i tauri na suiha
tavera sei mo aulu jea mo jeu na tinapua na tuka,
ale usuri na retitauhi non God Tama, mo lavi na
Tanume Tapu, ale mo sureia hin kamam, sei ka
lo rongoa ale ka lo hitea nakerihi. 3¢ Matan David
mo sopo lo sahe aulu na tuka, pani enia mo verea
mara,

‘Moli, mo verea isan noku Moli:
O sakele na matuaku,
351 tikeli rani atu a vai na nom meresahi, la toho
na ruhuruhu palom.’ Psa110.1*

36 Matan haratu, mo ruhu vara tamlohi tari
Israel la levosahi mamahunia vara God mo vaia
mo mai Moli! Ale mo vaia mo mai Kristo, pa Iesu
atu sei ka lo vosaea na talopeilopei!”

37 Lara la rongo na nona reti, fomira la jovi

vahatea. Ale la verea isan Peter tolu na vahatule
tari atu lara, “La vorai, kama pa vai na sava?”

%k . .
2:35: ruhuruhu palom: Iesu mo lavi na suiha tavera mo aulu
jea hinira.

38 Ale Peter mo verea isara mara, “Ha posi! Ale
ha paptijo kamim mo isoiso na hijan Iesu Ktisto,
matan vara God i fomi na nomim hehe! Alei pa
sile purongoi kamim na Tanume Tapu. 3% Matan
retitauhi nike, enia nomim peresi na natumim,
ale nona tamlohi tari sei la lo toho asau frove,
tamlohi mo isoiso sei Moli nora God i pa tovira
varalamaiisana.” 40 Ale Peter mo mele vujangira
vavano, mo verea filangi isara mara, “Ha juril
kamim hasemim hin pina lejileji nike!”

41 Ale evin la haratu sei la rasu na nona reti
moiso la paptijo hin rani atu, la mai kalesia korong
mariviti tari vaha tolu (3000).
42 Ale la hase taura na vujangi nona vaharule, ale
la matavuhi mata hanhani tapu peresi na usiusi.

Kalesia La Tapulo Matavuhi Jara Matea

43 Ale matahu tavera mo sohoni na tamlohi tari
matan vahatule ]a vai na hina maturahi tavera
matuvana peresi na matamata tavera. 44 Ale

tarea, tamlohirasua tarila lo pulutahi jara matea,

ale hinau tari enia nora enira mo isoiso. 4> Alelalo
atehinajarara peresi na nora hinahinau, ale la lo

aseraisanla haratulavejuvejuhinte hinau. 46 Ale
na rani hatehateahi, la lo matavuhi na Temple,
ale la lo lavi na hanhani tapu na lolo imara, ale
na nora hanhani la vaia na avulahi peresi na
hansohai. 47 La hasohaso God, ale tamlohi tari la

avulahi hinira. Ale na rani hatehateahi tamlohi
tinatinapu sei Moli mo jurira, 1a lo pulutahi pere-

sira.

3

Tamlohi Hariju Matea

1 Peter enia John la lo sahe na Temple na rani
mata usiusi na matan alo mo tolu na ravravi. 2 Ale
tamlohi hai, la lavi na tamlohi matea mo vora mo
hariju moiso. La lavia matan vara la pa mele taua
1juruvi sohen tarea na pahisa matarua matea na
ropen Temple atu sei la tovia ‘Matarua Ruhutfuhw’

varaimeleusinamaniaisanlaharatulaloununa
Temple ea. 3 Mara mo hite Peter peresi John la lo

unu na Temple, mo usi na mania isara.

4 Ale Peter mo kilau tataholo sivo isana, ale John
sohena mo vaia ale Peter mara, “O kilau kamam.”
5 Ale tamlohi hariju atu mo tarengira matan mo
lo fomfromia mara la pa sile te hinau isana. 6 Pani
Peter mo verea mara, “Mo sopo te noku silver teni
gold, pani sava enia noku, a pa silea isam na hijan
Iesu Kristo mara Nazareth. O turu o hahau!”

7 Ale Peter mo sohai na matua limana mo tauria
mo saua, ale vahatea purongo, varango palona
peresi na jue palona la rilangi. & Ale mo kue mo
sahe aulu mo turu, ale mo tapulo hahau ralihi na
palona, ale mo usurirala unu nalolo rope Temple.
lé/[odlo hahau, mo lo kuekue ale mo lo hasohaso

od.

9 Ale tamlohi mo isoiso la hitea mo lo hahau mo
lo hasohaso God, 10 ale la hitevosahia vara enia
natu pa tamlohi atu sei mo lo sakele na ‘Matarua
Ruhutruhu’ mata Temple tarea mo lo usi na mania.

Ale la maturahi tavera na sava mo masese isana.
11 Mara mo palokeho hin Peter enia John, tamlohi

tari la maro la mai isara hin jara atu sei la tovia
Palapalan Solomon, ale la hutura tavera hinia.

Peter Mo Retivujavujangi Na Temple

12 Ale Peter mara mo hitera la lo mai mo verea
isara mara, “Tavtavuin Israel, mata sava ka hutu

kamim hin hinau nike, teni mata sava ka lo varoi
kamam sohena, vara kama vaitamlohi akerihimo
mele hahau na nomam suiha teni matan nomam
posposi tataholo? 13 God non Abraham, God non

Isaac, God non Jacob, God non nofa pua, mo tahe
nona volitusi sei Iesu, hara sei ka taua na liman
nofa tamlohi aulu, ale ka rohu hinia na nahon
Pilate hin rani atu mo opoia vara i teria. 14 Pani
kamim, ka tipahi haratu sei mo tapu mo tataholo
jea, ale ka usi Pilate vara i sile kamim na tamlohi

vilimatei na tamlohi matea. 1> Ale ka vilimatei
haratu enia pulo mauri, hara sei God mo sauteter-

ahia na mateia. Hinau sei kamam kama hitea na
matamam.

16 Ale tamlohi akerihi ka hitea ale ka levosahia,
kama lo verea vara nona rasua na hijan Iesu natu
mo vaia mo filangi. Rasua atu hin Iesu mo vai
mamahuni na epena na nahomim mo isoiso.

17 Ale la vorai, na levosahia vara ka sopo lev-
osahina sava ka vaira, sohen nomim tamlohi aulu

la vaira. 18 Pani sava God mo verea tiroma moiso
na jingo provet tari, sel vara nona Kristo 1 pa

lavi na rongohaji sohena sava ale mo marivisia.
19 Matan haratu, ha posi, ale ha posi mai isan
God matan vara 1 jarai natihi na nomim hehe,
20 matan vara rani fuhufuhu mata suiha paro la
mai isamim la tai na nahon Molj, ale i pa mele

fule Iesu vara i mele mai isamim sei God mo
vifonia vara i nomim Kristo, 21 enia i pa toho na

tuka i tikeli rani atu God i mele vai tataholoi na
hinau tari sohen mo verea na reti nona ptrovet

tuai moiso. 22 Moses mara, ‘Moli God i pa tahe
na nomim pfovet matea na voraimim soheku. Ha
pa tapurongo na hinau tari i pa verea isamim.’



Acts 3:23 xii Acts 4:6

Deut 18.15 23 Ale mo mele verea mara, ‘Tamlohi
tari sei la rohu vara la oloolo hin provet atu God
i pa langahi narihira na nona tamlohi ale i pa

vilimateira.’ o Deut 18.18-19
24 Ale provet tari sei la sile na nora retireti, mo

tapulo isan Samuel peresi la haratu la pa mai
hitahuna, enira sohena la pete retivujavujangi
hin la rani nike moiso. 25 Kamim, ka natun la
provet atu tuai, ale ka natun retitauhi atu God
mo vaia peresi na nomim pua, sei mo verea isan
Abraham mara, ‘Ale na mahapim, vao tamlohi
tari na varama la pa avulahi tavera hinia’.  Gen
22.18;26.4

26 Hin rani atu God mo sauteterahi nona volitusi
mo fulea mo mai isamim tiroma tavtavuin Israel,
matan vara i leruhu hin kamim i vai kamim ha
posi na nomim posposi hehe.”

4

Peter Enia John Na Naho Council Jerusalem

1 Ale Peter enia John la pa lo retireti isana
tamlohi, ptis peresi na patu tamlohi nona police
mata Temple peresi na Sadducee hai la mai isara.
2La lolokoru tavera hinira matan la lo vujangi na
tamlohi, ale matanlalo retivujavujangia vara God
mo sauteterahiIesu na mateia. 3 Ale la taurilatira,
la taura na ima rilangi mo tikeli na rani tinapua
matan mo pete ravravi moiso. 4 Pani tamlohi
matuvana hin la haratu la lo tapurongo isara, la

rasua. Ale evin la tamlohi atu mariviti i tari vaha
lima . (5000). > Ale mo mele
rani sahe, nora tamlohi aulu peresi na vajiahara

peresi na tamlohi vujangi mata leu, la matavuhi
jara matea Jerusalem, 6 peresi Annas sei pris aulu,

ale Caiaphas, John, Alexander ale tamlohi tari sei
la tai na vaon pris aulu. 7 Ale la vaira la turu na
livuhara, ale la tapulo usira lara, “Ka vai hinau atu
na sava suiha teni na hijan hare?”

8 Ale Tanume Tapu mo sohoni Peter mo verea is-
ara mara, “Tamlohi aulu peresi na vajiaha; 9 vara

ka lo usi kamam vara kama vai na hina fuhu isan
tamlohi hariju nike sohena sava, 10 ale a pa verea

i mera i ruhu isamim tari, ale isana tamlohi tari
Israel, vara tamlohi nike mo fuhu na hija peresi

na suihan Iesu Kristo mara Nazareth sei ka lo
vosaea na talopeilopei, pani God mo sauteterahia

na mateia.

1 Tesu akerihi natu enia,

‘Vatu atu kamim tamlohi voro ima ka tipahia, enia
mo mai pulo vatu mataima.” Psa118.22

12 Ale mo sopo mele te malele tinapua vara teai
erijuri hinia matan mo sopo mele te hija tinapua
na varama vara God mo silea vara tamlohi la pa
juri hinia.”

13 Ale lara la hite na turu rilangi non Peter enia
John, la marurahi tavera matan la levosahia vara
la tamlohi nike la sopo lavi te lelevosahi isara, ale
la vara enira la tamlohi purongo purongo, ale la
pa hitevosahia vara enira la lo toho peresi Iesu

tiroma. 14 Pani lara la hite tamlohi atu sei mo
mele ruhumo lo turu na pahisara, la sopo eri mele

vere te hinau sati vano isara. 15 Ale lara la retileu
vara la malue na nora matavuhi, ale la tapulo

sorasorahiaisara— 16lara, “Ra pavainasavaisan

la tamlohi nike? Matan la vai na matamata tavera
matea nanaho tamlohi tari Jerusalem, ale ¥a sopo

efi vunvunia. 17 Pani matan vara fa opoia vara fa
horora vara la sopo mele retivujavujangia isana

tamlohi, ra pa retiroatoahaira vara la sopo mele
vujangi hin Iesu isan tea.” 18 Ale la tovira la mele
mai la turu na nahora, ale la silera na reti rilangi
matea vara la sopo mele retireti teni la vujangi na
hijan Iesu.

19 Pani Peter peresi John la faramira lara, “Vara
ka hitea mo tataholo vara kama oloolo hin kamim,
pani mo sopo hin God, ha to kilausuria; 20 matan
kama sopo eri isoiso na nomam retireti na sava
hina fuhu kama hitea, ale na sava kama rongoa
moiso.”

21 Matavuhi atu la mele sile na reti rilangi tina-
pua hai isara, pani la tinatihira la malue matan
la sopo levosahia vara la pa sile na talai isara

sohena sava matan vara la vaia vao tamlohi atu
la pa lolokoru matan la lo hasohaso God matan

matamata tavera atu. 22 Matan matamata tavera
atu mo masese hin tamlohi atu mo hariju mata

tauni mo jeu mo ngavulu vati moiso.

Kalesia La Usiusi Isan Moli God

23 Peter enia John lara la malue isara, la mele
vano na vaora mata tamlohi rasua, ale la verera
na hinau tari sei la pris aulu atu peresi na vajia-
hara la verea isara. 24 Lara la rongo la hinau atu,
enira mo isoiso la tahe na leora, la usiusi isan God
naromfomimatea purongo ale lara, “Moli auluna
hinau tari, engko ko vai na tuka peresina varama,

na tasi ale hinau tari sei la lo toho na lolora. 25ko
verea tual na Tanume Tapu na retireti non nom

volitusi supe David nomam pua vara,
‘Mata sava tamlohi fotoha la lo lolokoru patura,
ale mata sava tamlohi la lo hatihia vara la pa
vai na hinau rongorongo vono?

26 Matan supe mata varama la turu jara matea,
ale tamlohi aulu la matavuhi jara matea,

matan vara la turuleji hin Moli God peresinanona
Kristo.’ Psa2.1-2
27 Matan Herod enia Pontius Pilate, peresi na
tamlohi roroha, peresi na tavtavuin Israel la
matavuhi jara matea hin taon tavera nike, la
turuleji hin nom volitusi tapu Iesu, haratu ko
vironia mata juri na tamlohi. 28 Vararuhu hinau
tari la masese usuri na masalom, peresi na nom
romfomi tavera sei ko taua vara i pa sohena
tiroma moiso. 29 Ale nake Moli, o tapurongo na
nora retireti leji, ale o vai na nom volitusi la vere
na nom retisohai i sopo te matahu hinira, 30 ale
0 sohai na suiha mata vai na rojoa i tihai, ale
vara matamata tavera peresi na hinau marurahi
la pala na hijan nom volitusi tapu Iesu.”

31 La usiusi mo isoiso, ale jara atu sei la lo
matavuhi ea mo hutehi, ale enira mo isoiso
Tanume Tapu mo sohonira, ale mo tapulo hin rani
atu mo vano, la retivujavujangi na retisohai non
God, ale mo sopo te matahu hinira.

Kalesia La Tuetuenira Hasera

32 Vao tamlohi rasua atu fomira mo matea
purongo, ale mo sopo tea isara i efi verea vara

nona hinau enia nona hasena, pani nora hinau
tari enira nora mo isoiso. 33 Retivujavujangi non

la vaharule atu mata sauteterahi non Moli Iesu
mo suiha. Ale God mo lefuhu hinira mo isoiso mo
tavera jea 3¢ matan mo sopo tea isara i vejuveju

hin te hinau, matan la haratu sei nora lepa teni
imara, la atrehira ale la lavi na volira, 35 moiso



Acts 4:36 xvi Acts 5:7

la taura na lima vaharule, moiso la asera isan la
haratu la vejuveju hin te hinau.

36 Ale vonara matea enia Joseph, tapala hijana
vaharule la silea isana enia Barnabas, faramin
hija sei enia ‘Tamlohi mata Retituetuen?’, enia
mara Cyprus matea mo tai na vao Levi na
tavtavuin Israel. 37 Ale mo atehi na nona lepa
matea, ale molavina volina momaimo sileaisana
vaharule.

S

Ananias Enia Sapphira

1 Tamlohi tinapua matea sohena hijana Ana-
nias peresi narouna Sapphira, la atehi na nora
hinahinau. 2 Ananias mo taurilati na sope volin
la nora hinau atu sei la lo arehira, ale narouna
mo levosahia. Enia mo lavi na sopena mo silea
isana vaharule, ale mo verea mara volina enira
mo isoiso natu.

3 Pani Peter mo verea mara, “Ananias, mata
sava ko tinarihi Setan mo sohoni na mapum mo
vaiho ko halu Tanume Tapu moiso ko taurilati
na sope voli lepa vara nom hasem? 4 Ko sopo lo

arehia enia nom tenimo vono? Ale kora ko atehia
moiso volina mo lo toho na limam vara o pa silea

teni mo vono? Mata sava ko romfomia vara o
vai na hinau matea sohen harihi? Ko sopo halu

kamam, pani ko lo halu God!”

> Ananias mara mo rongo lareti atu, mojovisivo
na lepa mo mate. Ale matahu mo sohoni enira mo
isoiso sei la rongo hinau atu. 6 Ale uluvou hai la
mai, la tatavua ale la alialia la vano la tavunia.

7 Ale aoa mo tolu mo vano moiso, narouna mo
pete pala mo unu pani mo sopo levosahi te hinau

na sava mo masese moiso. 8 Peter mo verea isana
mara, “O to vereau hinia, vara volin lepa atu enira

mo isoiso nakerihi natu teni mo vono?”

Sapphira mara, “He'e, volina natu.”

9 Ale Peter mo verea isana mara, “Mata sava
kamim tupra rua ka hatihia vara ha pa vaihite na
Tanumen Moli? O to kilau sahe, la tamlohi atu
sei la lo tavuni tuam la lo mele mai, ale nakerihi
sohena la pa pete alialiho!”

10 Vahatea purongo, mo jovi na palon Peter mo

mate. Ale la uluvou atu lara la unu na lolo ima
la hitea, la alialia la vano la tavunia na pahisan

tuana. 11 Matahu tavera mo sohoni na vao kalesia
tari peresina tamlohi tari seilalo rongo hinau atu

sei mo masese.

Vaharule La Vai Na Rojoa La Tihai

12 Matamata tavera matuvana peresi na hinau
mafurahilapalanalimanlavaharuleatunanaho
tamlohi. Ale enira mo isoiso la lo matavuhi jara
matea na Palapalan Solomon. 13 Ale la haratu la
sopo lo toho na lolo vaora, la matahu tavera vara
la pulutahi peresira, pani tamlohi la sile na oloolo
tavera isara. 14 Ale rani hatehateahi, tamlohi la lo
tau na nora rasua hin Moli, vao hatai peresi na

vao tamlohi la lo mai. 15 Ale tamlohi la lo tau na
nora tamlohi rojoa na pahisa malele, la taura na

vata teni na epa matan vara fofon Peter purongo
ieritikelina epen te tatuara ale norarojoalatihai,

vara i hahau ilo vano. 16 Vao tamlohi la lo tai na
vanua varihi ralihi Jerusalem la lo lavi na nora

tamlohi rojoa peresi la haratu tanume sasati mo
sohonira la mai isara, ale enira mo isoiso nora
rojoa la tihai.

La Taurilati Na Vaharule

17 Ale pris aulu peresi la haratu la lo toho
peresia enira Sadducee, ale enira la marivi na
mereimerei, ale mo vaira la lolokoru. 18 La tau-
rilati la vahatule atu, la taura na ima rilangi.
19 Pani hin vutepongi atu, angelo non Moli matea
mo sinai mo roi na pelatin ima rilangi atu mo
tiromara la malue, ale mo verea isara mara, 20“Ha
vano, ale ha turu na lolo rope Temple, ale ha
retivujavujangi na tamlohi na retisohai hin mauri
nike!” 21 Ale lara la rongoa sohena, la vano la unu
na rope Temple mo pa lo fari na rani ale la tapulo
vujangi.

Ale pris aulu peresi la haratu la lo toho peresia
la pala na Temple, la tovi na council tavera nona

tavtavuin Israel seila tovia Sanhedrin matan vara
la pa sakele. Ale la tfule na tamlohi hai la vano

na ima rilangi vara la lavi la vahatrule atu la mai
isara. 22 Pani police mata Temple lara la pala na
ima rilangi, la sopo hitera, ale la mele hilu la vano
la vereulia isara lara, 23 “Kama hite na ima tilangi
mo pa lo loko mo tuhu, ale tamlohi kilau na ima
rilangilalo turunanora pelati, pani kamara kama
roira, kama sopo hite tea na lolora.”

24 Tamlohi tavera nona police mata Temple
peresi na moli nona pfis lara la rongoa sohena, la
hutura tavera hinia matan la sopo levosahia vara
i paisoiso epu. 25 Pani tamlohi matea mo mai mo
vereulia isara mara, “Eh! La tamlohi atu ka lo
taura na ima rilangi enira nahai la lo turu na lolo
rope Temple, la 1o vujangi na tamlohi!”

26 Ale tamlohi tavera nona police mata Temple
peresi na nona police, la vano la lavi malumira la

mai matan la matahu vara tamlohi la pa parura
vara la vai na hinau rilangi isara.

27Lalavirala maila vaira la turuna nahon nora
council tavera, ale pris aulu mo usi na retiusia is-
ara 28mara, “Kama retihoro kamim moiso vara ha
sopo mele retivujavujangi na hijan tamlohi atu.
Ka hitea, nake Jerusalem mo matrivi na nomim
vujangi, ale ka opoia vara ha tau na raen tamlohi
nike isamam!”

29Pani Peter peresi na vahatrule la faramia lara,
“Kama pa oloolo hin God hasena, mo sopo na
tamlohi. 30 God non nofa pua tuai mo sauteterahi
Iesu na mateia, mo vaia hitahu hin la rani atu sei
ka vilimateia ka vosaea na talopeilopei. 31 God
mo tahea aulu na matuana mo vaia mo pulon
maurinike ale Jujuri matan vara i sile na masapa
isan Israel vara la posi, ale i fomi na nora hehe.
32 Kamam kama hite vevuhi la hinau nike, ale
Tanume Tapu sei God mo silea isan la haratu la lo
oloolo hinia enia sohen mo hitea.”

33 Lara la rongoa sohena la lolokoru patura,
ale la opoia vara la vilimateira. 34 Pani Pharisee
matea hijana Gamaliel, enia tamlohi vujangi mata
leumatea. Tamlohilalo sile na oloolo isana matan
la opoia, mo turu na naho council ale mo verea
vara la tau natihira na jingoima tako. 35 Moiso mo
verea isan council atu mara, “La tavtavuin Israel,
mo fuhu vara ra lo kilau i fuhu na sava ta opoia
vara fa vaia isan la tamlohi nike. 36 Matan tauni
mo visa mo vano moiso nahai, Theudas mo turu
mo verea mara enia tamlohi tavera matea, ale
korong tamlohi mo ngavulu sangavulu vati (400)
la usuria. Pani hitahuna haila vilimateia ale nona
tamlohi la taskara, ale nona fomfomi atu mo mai

hina purongo. 37 Ale hitahun haratu mara Galilee
matea hijana Judas, mo turu hin rani atu la lo evi
natamlohi, ale movainatamlohilalousuria mata
valum. Enia sohena mo mate, ale nona tamlohi
usuri tari la taskara.

38 Ale matan haratu, noku retituetueni isamim

enia mo sohen harihi: vara ha toho asau hinira ha
tinatihira, matan vara fomfromi seila lo vujangia

teni hinau sei la lo vaia mo tai isana tamlohi
purongo ipamele maihina purongo, 39 pam vara

mo tai isan God, ha sopo efi horora, vara i vono
ha pa hiteulia vara ka lo valum peresi God.” Ale
la tatauri na nona romfomi, 40 ale la mele tovi na
vahatule la mele unu, ale la tamajira, moiso la
verea isara vara la pa sopo mele retireti na hijan
Iesu, ale la tinatihira. 41 La vahatule atu, la malue
hin matavuhi tavera atu. La avulahi matan God

mo hitea vara mo tataholo vara la lavi na rani
tilangi mata hijan Iesu. 42 Ale na rani hatehateahi

na lolo Temple peresi na imara, lalo vujangi ale la
retivujavujangi na Retifuhu vara Iesu enia Kristo
atu tamlohi la lo kilau matana.

6

Deacon Mo Limaravrua

1 Hin rani atu evi tamlohi usuri non Iesu mo lo
ulua, ale retireti matea mo malue isana Jew sei la

retireti na leo mara Greek. Ale la sopo avulahi
na Jew sei la lo retireti na leon tavtavuin Israel,
matan tarea vara la ase na hanhani nora malepu
la sopo lavi tea. 2 Ale la tupu sangavulu fomana

mo rua atu la tovi matavuhi na tamlohi usuri
la mai, ale lara, “Mo sopo tataholo vara kama

tinarihi na vujangi mata reti non God mata kilau

na hamim hinau. 3 Pani ha vironi mamahuni te
vorai kalesia i limaravrua isamim tamlohi tari
sei ka levosahia vara Tanume Tapu peresi na

lelevosahi mo mativi hinira, ale ra pa taura la
aulu hin la hinau sei. 4 Pani kamam kama pa tau
na fomimam tari mata usiusi, ale na vavahinau
mata Retituhu.”

5> Tamlohi tari la avulahi hin fomfomi atu, ale
la vifoni Stephen, tamlohi matea sei mo jea na
nona rasua ale Tanume Tapu mo marivisia, la
vitoni Philip, Prochorus, Nicanor, Timon, Parme-
nas peresiNicolaus mara Antioch matea enia tam-
lohi rofoha matea pani mo usuri na nora rasua,
moiso mo posi mo mai tamlohi kalesia matea. 6 La
vao atu la vaira la turu na naho vaharule, ale la
vaharule atu la tau na limara hinira, ale la usiusi
matara.

7Reti non God mo lo vano, ale evi tamlohi usuri
Jerusalem mo lo sahe aulu jea. Ale vao tavera
matea mata pfis la lavi pa rasua atu ale la oloolo
hinia.

8 Stephen, tamlohi matea sei mo mativi na hina
fuhutuhu peresi na suiha God mo silea isana, mo

vai na matamata tavera na naho tamlohi. 9 Pani
tamlohi hai Jew na vao matea la tovia ‘Ima Lotu

Nona Tamlohi Materi’. Hai la mara Cyrene, mara
Alexandria, tatuara la tai Cilicia peresi Asia, la
turu la vasi peresi Stephen. 10 Pani la sopo efi
retihoro na lelevosahi sei Tanume Tapu mo silea
isana vara mo retireti.

11 Ale 1a haluhalu na tamlohi hai vara la vere
te hinau halu hin Stephen lara, “Kama rongoa mo

retisati hin Moses enia God.” 12 La halu na tam-
lohi, peresi na vajiahara tolu na tamlohi vujangi

mata leu, moiso la mai isan Stephen, la tauria ale

la vaia mo turu na naho council. 13 Pa la tuetueni
halu atu lara, “Tarea tamlohi nike mo lo retisati

hin jara tapu nike peresi na leu. 14 Matan kama
rongoa mo verea mara lesu mara Nazareth i pa
komo jara nike, ale mo posi na posposi sei Moses

mo lo silea mo sinai mo kakautanake.” 1> Tamlohi
tari hin matavuhi atu sei la lo sakele atu, la hite
na nahon Stephen mo posi sohena naho angelo
matea.

7

Stephen Mo Sile Na Nona Reti

1 Ale ptis aulu mo verea isan Stephen mara, “La
hinau atu la varatuhu?”

2 Ale Stephen mara, “La vorai peresi na vajiaha,
ha tapurongo na noku reti. God mata mera tavera
mo pala isan nota pua Abraham hin rani atu mo
lo toho Mesopotamia, moiso mo pa vano mo toho
Haran, 3 ale mo verea isana mara, ‘O malue na
jaram peresi na tahisam, ale o vano na jara matea
enau a pa vujangia isam.’ Gen12.1

4 Ale mo malue na jara mara Chaldea, mo vano
mo lo toho Haran. Hitahu, tamana mo mate, ale
God mo tinarihia atu mo taua hin jara nike nake
ta lo toho hinia. 5 Pani mo sopo sile te tavaluna
hatelete isana sohena koruna, pani mo retitauhi
isana vara i pa silea isana sohena nona peresi na
taniana sei la pa usuria, hina purongo vara mo
sopo te natuna. 6 Pani God mo mele retireti isana
sohen harihi mara, ‘Mahapim la pa vinano najara
tamlohi tinapua, ale tamlohi hin jara atu la pa
vairalaslev, la pavailejlejira mata tauniingavulu
sangavulu vati. 7 Pani a pa sile na talai isan la

haratu la lo slev nora, Gen 15.13-
14 moiso hitahu la pa malue hin jara atu la mai la
lotuau nike.’ Exo03.12 8 Ale mo sile Abraham
na retitauhi mata tairalihi, ale Abraham mo mai
taman Isaac, ale mo taitralihia na halimaravtolu
rani nona vora, ale Isaac mo mai taman Jacob,
ale Jacob enia taman la pua atu tupu sangavulu
fomana mo rua.

9 Ale la pua atu, la mereimerei hin Joseph, la
atehia mo sivo Egypt; pani God mo lo toho peresia
10 matan vara i pa juria na nona rani rilangi tari,
ale i tuenia nalelevosahi na nahon Pharaoh, supe
non Egypt matan vara Pharaoh iavulahi hinia ale

mo tahea vara i aulu Egypt peresi na hinau tari
nona.

11 Hin rani atu marua tavera matea mo vili na
jara tari Egypt peresi Canaan na rani rilangi. Ale

nota pua la sopo eti hite te hanhani. 12 Pani na
rani Jacob mo rongoa vara hanhani mo lo toho
Egypt, mo rule na nora pua la sivo, harihi enia
nora tiroma hahau hin jara atu. 13 Ale na nora
harua hahau la sivo atu, Joseph mo hase vuhesia
isana voraina, ale Pharaoh mo pa levosahi na
vaon Joseph natu. 14 Moiso Joseph mo frulera
la mele sahe, ale la usi Jacob tamana peresi na

tamlohi tari na ruhuruhuna sei enira mo isoiso
mo ngavulu limaravrua mo lima vara la sinai.

15 Ale Jacob mo sivo Egypt mo pa mate atu, enia
peresi na notra pua, 16 ale la lavi na suira la sahe
la taura Shechem na papa sei Abraham mo volia
isan natun Hamor atu Shechem.

17Pani rani mata retitauhi non God sei mo silea
isan Abraham mo mai mariviti, tanian Abraham

la mativi jea Egypt, 18 mo tikeli rani atu supe

tinapua matea mo tauri na suiha Egypt, ale enia
mo sopo opoia varailevosahi na mahapin Joseph.
19 Mo haluhalu na tahisara, ale mo vere na nofra
pua vara la tau na natura la toho hasera na jara
tavera matea matan vara la pa mate ea.

20 Hin rani atu Moses mo vora, God mo avulahi
hinia. Ale tamana la jarohia na ima mata vitu mo
tolu, 21 ale hin rani atu la lavia mo pala na jara
tavera venatun Pharaoh mo tapaia mo korohia so-
hena natuna. 22 Ale la vujangia na lelevosahi tari
nona mara Egypt, ale enia mo mai tamlohi fuhu
matea mata retireti peresi na nona vavahinau.

23 Na rani taunina mo ngavulu vati, fomina mo
mai vara i vano i hite na tasina, mahapin Israel.
24 Moses mara mo hite na mara Egypt matea mo
lo vailejleji na tahisana matea, mo tueni tahisana
atu mo vilimatei pa mara Egypt atu. 25 Moses mo
lo fomromia vara tahisana la pa hitevosahia vara
God mo tfulea mo mai isara vara i jurira, pani la
sopo hitevosahi na sava mo lo vaia.

26 Ale mo mele rani sahe mo mele pala, ale
mo hite na tamlohi tavtavuin Israel mo rua la lo
vasvasi, ale mo vaihitea vara i tau na tamata isara
mara, ‘La tapala, kamim vorai matea purongo,
mata sava ka lo vailejleji kamim?’

27 Pani tamlohi atu sei mo lo vailejleji na
tahisana purongo, mo sohai natihi Moses, ale mo
verea mara, ‘Hare mo vaiho ko aulu vara o efi ari
kamam? 28 Ko opoia vara o mele viliau sohen ko
vili mara Egypt atu nanovi teni?’ Exo2.14
29 Tamlohi atu mara mo verea sohena, Moses mo
rovo mo vano mo vinano na jara mara Midia, ale

hin jara atu mo mai tama matea natuna lamane
mo rua.

30 Ale mele tauni mo ngavulu vati tinapua an-
gelo matea mo pala isana na jara hasetoho na
vutin Sinai na pepe hapu na pulo pahai matea mo
lo hani. 31 Moses mara mo hitea mo maturahi
hinia, ale mara mo mai mariviti vara i hite
mamahuma leon Moli God mo malue hinia mara,
32 ‘Enau God non nom pua, God non Abraham,
God non Isaac peresi Jacob’. Exo 3.6 Ale Moses mo
savaravara mo matahu vara i mele kilau vano.

33 Ale Moli God mo verea isana mara, ‘O lavi
nafihinanom sabat matanjaraseikolo turuhinia
enia mo tapu. Exo0 3.5 34 Enau
na hite na rani rilangi nona noku tamlohi seila lo
toho Egypt, ale narongo na nora tangi, ale na sinai
vara a lavi natrihira. Ale o mai, a pa ruleho o sivo
Egypt.’ Ex0 3.7-10 35Moses
akerihi natu sei la lo fohu hinia lara, ‘Hare mo
vaiho ko aulu vara o efi ari kamam? Tamlohi

akerihi natu God mo frulea sohena tamlohi aulu
matea, ale tamlohi juri na tamlohi mateanaliman

angelo atu sei mo lo pala isana hin pulo pahai atu

mo lo hani. 36 Tamlohi akerihi natu mo tiromara
la malue, mo vai na hinau maturahi peresi na

matamata tavera na lolon Egypt, na Tasi Hahara,
ale jara tano koru mata tauni mo ngavulu vati.

37 Moses akerihi natu sei mo verea isana
tavtavuin Israel mara, ‘God i pa turuhi na nomim

provet matea isana voraimim soheku’. Deut 18.15
38 Tamlohi akerihi natu, mo lo toho na lolon vao
atu na jara hasetoho peresi angelo atu sei mo lo
retireti isana, peresi na nofa pua na vutin Sinai.

Ale enia mo lavi na reti sei mo sile na mauri vara
isileaisara.

39 Pani nora pua la fohu vara la oloolo hinia,
la tau natrihia, ale na mapura la opoia jea vara
la mele sivo Egypt, 40 la verea isan Aaron lara,
‘O vai te nora god matan la pa tiroma hinita. Pa
Moses atu sei mo lo tiroma hinita fa malue Egypt,
fa sopo levosahia vara mo sopo mele pala mata

sava.’ ) _ Exo032.1 41 Ale hin
rani atu la vai na hinau matea mo tovongi na natu

buluk matea, ale la sile na malamalai isana, ale la
lo avulahi na nora vavahinau sei. 42 Pani matana,

God mo vahati isara ale mo tinaftihira vara la lotu
na hinahinau tinatinapu na masapa, mo sohen la

ulia moiso na puku nona provet lara,
‘Varatuhu, kamim Israel
ka lo sile na malamalai isaku na jara tano
koru hin la tauni atu mo ngavulu vati?
43 Mo vono, fomimim tavera
mo lo toho nanomim god na tent non Moloch,
peresi Rephan god nona vitusarasara,
peresi na tamasin te hinau ka vaira mata ha
pa lotura.
Ale matana, a pa fule kamim ha vano ha toho asau
na tavalun Babylon na ruhuruhura.’

Amos 5.25-27
44 Ale nota pua la lo toho peresi na Tabernacle

na jara hasetoho, la vaia mo tataholo na sava God

mo verea isan Moses mo usuri na sava mo hitea.
45 Hitahuna nota pua, la pete lavia hin la rani atu

lalo usuriJoshua seimo lo tiromara na vuro isana
tamlohila sopo levosahi God. Ale God mo tipahira
na nahon nofa pua mo kakau na rani non supe
David, 46 enia God mo avulahi hinia, ale David mo

usi God vara i voro te iman God non Jacob hatea.
47Pani Solomon natu, mo pa voro ima atu. 48 Pani
God Aulu Jea mo sopo toho na ima tamlohi la

vaira, sohena provet mo ulia vara Moli mo verea
mara,

43 ‘Moli mo verea: .
Tuka enia noku jara sakele mata suiha,

ale varama enia jara paloku.

Sava ima natu o pa eri voroa vara i pa imaku,
teni sava jara enia noku jara mapu?

50 Ka romi vara limaku mo sopo vai vevuhi la

hinau nike? _ . Isa66.1-2
51Ka tamlohi patu rilangi, mapumim la rofoha,

ale ka peropero na varatuhu. Ka lo rohu na
Tanume Tapu tarea sohen nomim pua la lo vaia
tiroma. 52 Sava provet natu nomim pua la sopo
tipahia? Ale la vilimatei la haratu sei la lo vereuli
na mai non haratu mo tataholo jea sei nake ka
turuleji hinia moiso, ale ka vilimateia. 53 Kamim
akerihinatu, ka sopo oloolo naleunon God sei mo
silea isamim na lima angelo.”

54 La tamlohi atu sei la lo tapurongo isan
Stephen lara la rongo la hinau atu, la lolokoru
patura, la hatihati na hutura matana. 355 Pani
Tanume Tapu mo sohoni Stephen, ale mo tara
sahe aulu na tuka, ale mo hite na hasohason God,

ale mo hite Iesu mo lo turu na matuan God. 56 Ale
mo verea mara, “Ka hitea, na hite tuka mo roi,

;éledna hite Natun Tamlohi mo lo turu na matuan
O .”

57 Pani la ulo na leo tavera matea ale la jongi
na perora ale vahatea la kue la tauria. 38 Moiso,
la lavi natrihia la vano na jingoiman taon tavera
atu, la pulahia atano vara la pa parumateia. Ale la

tamlohi atu seila lo rongo na nona reti, la lanatihi
na nora ruru tavera matan vara la efi paruparu,
ale la taura na palo uluvou matea hijana Saul.

59 Ale na rani la lo parua, Stephen enia mo
lo usiusi mara, “Moli Iesu, o lavi na tanumeku.”
60 Ale mo jovi sivo na pauna mo ulo mara, “Moli,
0 sopo taurilatira matan hehe akerihi.” Mo vere
hinau atu moiso, natu mo mate.

8

1 Ale Saul mo majinga na mateia non Stephen.

La Tipahi Na Kalesia

Ale mo tapulo hin rani atu tamlohi la tipahi na
vao kalesia Jerusalem la levuti jalajalaira la vano
na jara tari Judea peresi Samaria, pani vahatule
purongo la palo toho atu. 2 Tamlohi hai sei fomira
mo filangi mata lotu God tarea la tavuni Stephen,
ale la vai na tangi tavera matana. 3 Pani Saul, mo
opoia vara i vaikomokomo na kalesia tari, mo lo
unu jongi na tamlohi rasua na ima hatehateahi,
mo revetahitahinatamlohiperesinahataialemo
taura na ima rilangi.

Philip Mo Retivujavujangi Samaria
4 Ale la kalesia atu sei la 1o levuti jalajalaira, la
vano la lo retivujavujangi na Retifuhu. 5 Philip
mo sivo na taon tavera matan Samaria ale mo lo
retivujavujangira hin Kristo. 6 Ale vao tamlohi
tari atu la lo tapurongo mamahu na sava mo lo
verera, ale matan la hite na matamata tavera mo

lo vaira. 7Matan tanume lumiha sasatilalo malue
na tamlohi matuvana seila lo toho hinira, ale lara
la malue la lo ulo rilangi, ale la haratu la tira teni

la papao la fuhu. 8 Ale avulahi tavera mo lo toho
hin taon tavera atu Samaria.

9 Tamlohi matea hijana Simon enia mo lo
mahumahu na suihan tiapolo ale mo lo vai na
hinaumarurahitavera hinjaraatumo tuai moiso,

mo lo verea vara enia tamlohi tavera matea.
10 Tamlohi tari la lo tapurongo hinia, mo tapulo

na tamlohi purongo mo tikeli la haratu la aulu
lara, “Tamlohi akerihi enia mo lavi suiha atu non
God sei la lo verea vara mo tavera jea.” 11 Ale
tamlohi la lo tapurongo mamahu isana matan la

lo marurahi na nona mahumahu tuai moiso mo
mai. 12Panilarala rasu Philip matan mo lo retivu-

javujangi na Retifuhu matan mauri atu God mo
aulu hinia, tamlohi peresi na harai la tapulo lavi
na paptijo na hijan Iesu Kristo. 13 Simon sohena
mo rasua, ale hitahu na nona paptijo mo usuri
Philip. Ale mara mo hite na matamata peresi na
hinau maturahi tavera mo lo vaira, mo hutua.

14 Ale la vaharule atu Jerusalem lara la rongoa
vara mara Samaria la lo lavi na reti non God,
la tule Peter enia John 15 la sivo isara la usiusi
nora matan vara la pa efi lavi na Tanume Tapu,
16 matan enia mo sopo lo joviisan te vonara hatea,
pani enira la lavi na paptijo na hijan Moli Iesu
purongo. 17 Ale Peter enia John la tau na limara
hinira, ale la lavi na Tanume Tapu.

18 Simon mara mo hitea vara Tanumen God mo
lo mai na tamlohi vara la vaharule atu la tau na
limara hinira purongo, mo usia vara i efi silera
hin te mania 19 mara, “Ha sileau hin suiha sei
matan vara sava tamlohl na tau na limaku hinia
enia sohena i pa lavi na Tanume Tapu.”

20 Pani Peter mo verea isana mara, “Mo rfuhu
vara nom mania i tihai peresiho matan ko romi
vara o efivolina otorinon God na mania. 21 Engko
0 sopo eri lavi te tavalun hinau nike matan ma-
pum mo sopo tataholo na nahon God. 22 Matan
haratu, o posi na nom romfomi hehe, ale o usiusi
isan God matana, matan vara i avulahi, i pa

fomiho matan nom fomfomi sei. 23 Matan na
hitea ko mativi na mereimerei ale hehe mo tau-
rilatiho.”

24 Ale Simon mo faramia mara, “O usiusi
mataku isan Moli matan vara sava sei ko verea
moiso tea i sopo masese isaku.”

25 Ale hitahun la vereuli mamahuni la reti
atu non Moli, Peter enia John la mele hilu sahe

Jerusalem, ale la retivujavujangi na Retifuhu

isana vanua mara Samaria matuvana na malelera
la lo sahe.

Tamlohi Aulu Mara Ethiopia Matea
26 Ale angelo matea mo verea isan Philip mara,

“O turu o vano o sivo na malele sei mo_ tai
Jerusalem mo lo vano Gaza.” Jara atu enia ]ara

hasetoho matea. 27 Ale mo turu mo vano. Hin jara
atu mo hite na mara Ethiopia matea mo povota,
enia tamlohi aulu matea matan Candace, vesupe
nona mara Ethiopia. Enia natu mo lo kilau na
nona tavtav tari. Mo mai Jerusalem mata lotu,
28 ale mo lo mele mule, mo lo sakele na nona kati,
hoslalorevea mo lo evi na reti non provet Isaiah.

29 Ale Tanumen God mo verea isan Philip mara,
“O vano o hahau na pahisa nona kati.”

30 Ale Philip mo maro mo vano isana, ale mo
rongoa mo lo evina reti non provet Isalah alemo
usia isana mara, “Ko levosahi na sava ko lo evia?”

31 Ale mo faramia mara, “A pa levosahia sohena
sava vara tea i sopo vujangiau hinia?” Ale mo usi
Philip vara i vele i sahe i sakele peresia. 32Jara
rihirihi atu mo lo evia na Retitapu enia harihi,

‘La tiroma hinia sohena sipsip matea mo vano
matan vara la vilimateia,
ale sohena natu sipsip matea sei mo lo
tapanono purongo vara tamlohi tai na vulu
mo lo tai na vuluna,
ale mo sopo vere te hinau hatea.
33 Na rani la vailejlejia
mo sopo tea i turu vara i tuenia.
Mo sopo te taniana vara i efi lavi na koruna.

Matan la lavi natihi na maurina na varama.’
Isa53.7-8

34 Ale pa tamlohi atu sei la votaia mo usi Philip
mara, “Isaiah enia mo lo retireti hin enia hasena
teni mo lo vere te tamlohi tinapua?” 35 Ale Philip
mo vereuli na Retifuhu hin Iesu isana mo tapulo
hin jara rihirihi atu na Retitapu.

36 Alelaralalovanolamainapahisa wai matea,
ale pa tamlohi atu sei la votaia mara, “O to kilau
vano, wai sevano! Mo sopo lo tataholo vara a lavi
na paptijo?”

37-38 Ale mo verea mara nona kati i turu, ale
enira rua la sevuti la sivo na wai, ale Philip mo
paptijo hinia.

39 Ale mara mo malue na wai, Tanumen Moli
mo lavi natihi Philip na nahona. Pa tamlohi atu
mo sopo mele hitea pani na malelena mo lo vano
mo avulahi tavera. 40 Ale Philip mo pa hutua
purongo mo lo turu hin taon atu Azotus, ale mo

retivujavujangi na Retituhu atu peresi na taon
tari sei na malelena vavano mo kakau Caesarea.

9

Iesu Mo Horo Saul, Mo Vironia Nona
(Acts 22.6-16; 26.12-18)
1 Hin rani atu Jerusalem, Saul mo lo verea
rilangi vara i pa vilimatei na tamlohi usuri non
Moli, ale matana mo vano isan ptis aulu. 2 Ale mo

usia vara i uli te leta vara i lavira la sahe isana
ima lotu nona Jew Damascus, mata usia vara la

turu peresia vara la taurilati la haratu la lo usuri
na malelen Kristo, hina purongo vara tamlohi
teni hatai. Ale vara i lihora i lavira la mele sahe
Jerusalem.

3 Saul mo lo sahe Damascus, mo pa lo mai
mariviti, mera tavera matea mo tai na tuka mo eri
tuntunia. 4 Mo jovi sivo na lepa, ale mo rongo na
leo matea mo verea mara, “Saul! Saul! Mata sava
ko lo tipahiau?”

> Ale Saul mo usia mara, “Tamlohi tavera, engko
hare?”

Ale leo atu mo faramia mara, “Enau sei Iesu!
Haratu sei ko lo tipahia. ¢ Pani nakerihi o turu,

0 vano o unu na lolon taon tavera atu ko lo mai
matana, ale tamlohi matea i pa vereho na sava o

pa vaia.”

7 La tamlohi atu sei la 1o hahau peresi Saul la
turu tapanono vahatea matan la rongo leo atu,
panila sopo hite na tamlohina. 8 Ale Saul mo mele
turu, matana mo lo roi pani mo sopo eri hite te

hinau. Nona tamlohi la tauri na limana la tiroma
hinia la sahe Damascus. ? Ale Saul mo matavuso

mata rani mo tolu. Mo rohu na hanhani peresi na
wai hin la rani atu.

10 Tamlohi usuri matea hijana Ananias mo lo
toho atu Damascus. Moli mo pala isana na hinau
matea sohena mavuho mara, “Ananias!”

Ananias mo faramia mara, “Enau sei Moli!”

11 Moli mo verea isana mara, “O turu o vano

hin malele atu la tovia ‘Tataholo’ ale atu na iman
Judas o usi na mara Tarsus matea hijana Saul, ale

nakerihi mo lo usiusi, 12 ale hinau matea sohena
mavuho enia mo hite na tamlohi matea hijana

Ananias mo mai mo tau na limana hinia matan
vara i etrimele kilau.”

13 Pani Ananias mo faramia mara, “Moli, tam-

lohimatuvanala vereau na sava hinau sasatitam-
lohi atu mo lo vaia isana nom tapuhi Jerusalem.

14 Ale nahai nike mo lo lavi na suiha isana ptis
aulu Jerusalem vara i taurilati la haratu la lo
rasuho vara engko Moli!”

15 Pani Moli mo verea isana mara, “O vano

matan enau na vironia mata vavahmau matea
vara enia i pa lavi na hijaku i vano isana tamlohi

foroha, ale isana supe, ale isana Jew. 16 Matan
enau a pa vujangia vara i pa lavi na rongohaji
mata hijaku.”

17 Ale Ananias mo malue mo vano mo unu
hin ima atu. Mo tau na limana hinia, ale mara,
“Voraiku Saul, Moli Iesu sei mo lo pala isam hin
malele sei ko lo mai hinia, mo fuleau na mai
isam matan vara o efi mele kilau, ale Tanume
Tapu i marivisiho.” 18 Vahatea purongo hinau
hai sohena langalanga maji la jovi na matan Saul,
ale mo mele kilau, moiso mo turu ale la paptijo
hinia; 19 ale mara mo hanhani, mo mele suiha.

Saul mo lo toho peresi na tamlohi usuri non Moli
makomona atu Damascus.

Saul Mo Mele Sahe Jerusalem

20 Ale vila ruhu purongo, Saul mo tapulo re-
tivujavujangi Iesu na ima lotu nona Jew mara,
“Vararuhu Iesu enia Natun God.”

21 Ale tamlohi tari sei la rongoa la matrurahi
tavera hinia lara, “Avei, mo sopo tamlohi nike
natu sei mo lo vailejleji la haratu Jerusalem sei

la lo verea vara Iesu enia Moli? Ale nona mai
nike nake mo sopo matan varaimele vaia sohena,

matan vara i liho kamam ale i lavi kamam kama
vano isana moli nona pfis Jerusalem?”

22 Pani suihan Saul mata retivujavujangi mo
mai mo mele filangi jea, ale mo ari posposi na
Jew sei la lo toho Damascus matan mo lo vujangi

mamahunia vara Iesu enia Kristo atu la lo kilau
matana. 23 Mo sopo tuai, tamlohi tavera nona

Jew atu Damascus la hatihia vara la pa vilimateia,
24 pani Saul mo levosahi nora fomfomi luhu atu.

Lalokilau na mataruan taon tavera atu naranina
vutepongi matan vara la pa efi vilimateia. 25 Pani

na vutepongi matea, nona tamlohi usuri la tuhua
na tanga matea na marole matea na roro ropen
taon atu.

26 Ale hin rani atu, Saul mo pala Jerusalem mo
vaihitea vara 1 pulutahi peresi na tamlohi usuri
non Moli ea. Ale enira mo isoiso la matahu-
nia matan la sopo rasua vara enia tamlohi usuri
matea. 27 Pani Barnabas mo vano mo lavia mo
mai isana vahatule, ale mo vereulia isara sohena
sava Saul mo hite Moli na malele, ale mo vereuli
na sava Moli mo verea isana, ale sohena sava mo

lo retivujavujangi rilangi na hijan Iesu Damas-
cus. 28 Ale tamlohi usuri la pa avulahi hinia natu
vara i lo toho peresira, ale nona retivujavujangi
Jerusalem na hijan Moli mo tilangi jea. 29 Ale mo
sorasora peresi na mara Jew atu sei la retireti na
leo mara Greek, ale mo vasi peresira, pani la lo

tiasia vara la vilimateia. 30 Ale vorai kalesia atu
lara la levosahia, la lavia mo sivo Caesarea, ale la
fule natihia mo sahe Tarsus.

31 Matan haratu, kalesia na jara tari Judea,

Galilee peresi Samaria la toho na tamata, la ulua
la rilangi ale evira mo tavera. Ale na maurira la

sile na oloolo isan Moli ale la lo toho na nanauhi
non Tanume Tapu, ale la ulua mo tavera jea.

Peter Enia Dorcas

32 Ale, Peter mo lo hahau ralihi ale na malelena
mo sivo isana tapuhi non Moli Lydda. 33 Hin
jara atu mo tapai na tamlohi papao matea hijana
Aeneas sei mo lo juruvi na vatana mata tauni mo
limaravtolu moiso. 34 Ale Peter mo verea isana
mara, “Aeneas, Iesu Kristo mo vai mamahuniho;
0 turu o vai na vatam.” Ale vahatea purongo mo
turu. 35 Ale tamlohi tari Lydda peresi Sharon la
hitea, ale 1a posi mai isan Moli.

36 Hin rani atu tamlohi usuri harai matea mo
lo toho Joppa, hijana na leo Jew enia Tabitha, ale

na leo mara Greek enia Dorcas. Tarea mo lo vai
na vavahinau ruhu ale mo lo tueni na tilavono.
37Hin la rani atu mo rojo ale mo mate. Ale lara la

hoje na tarapena moiso la taua mo juruvi na jara
tinapua matea aulu hin ima atu. 3% Pani matan
Lydda mo lo toho mariviti Joppa, tamlohi usuri
atu lara la rongoa vara Peter mo lo toho atu, la
fule na tamlohi mo rua la vano isana vara la usia

rilangi vara, “Kama opoia mo tavera jea vara o
mai nakerihi purongo.”

39 Ale Peter mo turu mo usurira la vano. Ale
mara mo pala, la lavia mo sahe aulu isan Dorcas.

Malepu tari la lo turu na pahisana la lo tangi,
ale la lo vujangi na ruru peravu peresi te ruru
tinatinapua Dorcas mo vaira na rani mo pa lo

mauri. 40 Pani Peter mo rulera enira mo isoiso
vara la malue, ale mo papaohi mo usiusi, ale mo

posi vano isan tarape atu mara, “Tabitha, o turu.”
Ale mo roi na matana, ale mara mo hite Peter, mo

sakele tataholo. 41 Ale mo sohai na limana vano
isana ale mo saua. Moiso mo tovi na tapuhi peresi

la hatai malepu atu vara la mai ale mo vujangia
isara vara mo mele mauri. _
42 Ale sorasorahina mo ralihi na jara tari Joppa,

ale tamlohi matuvana la tau na nora rasua hin
Moli. 43 Ale Peter mo lo toho atu Joppa mata rani

matuvana peresi na tamlohi matea hijana Simon
mo lo vavahinau na huri maji.

10

Cornelius Mo Vaharule Matan Peter _
1 Atu Caesarea tamlohi matea, hijana Cornelius,

enia captain mata tamlohivuro molo kilaunavao
tamlohi vuro mara Rome matea evira mo ngavulu
sangavulu mo limarave (600), 2 enia
tamlohi matea fomina mo rilangi mata lotu God,
alemolosilenaolooloisanatolunavaoimana, ale
nona silesilea mo fuhu jea isana tamlohi, ale mo

lo usiusi tarea isan God. 3Matan alo mariviti i tolu
naravravi matea, mo hite na hinau matea sohena
mavuho matea, ale mo hite na angelo non God

matea mo mai mo verea isana mara, “Cornelius!”

4 Ale mo kilaua na matahu tavera ale mara, “Eh,
sava tamlohi tavera?”

Ale mo verea isana mara, “Nom usiusi peresina
nom silesilea la sopo sahe aulu purongo nanahon
God. 5 Ale nakerihi, o tule te tamlohi la sivo Joppa
lalavi Simon tapala hijana Peter. 6 Enia mo lo toho
peresi na tamlohi matea hijana Simon sei mo lo
vavahinau na huri maji, ale imana mo lo toho na
pahisa tasi.”

7Angelo atu mara mo lo retireti isana moiso mo
malue, ale Cornelius mo tovi na nona volitusi mo
rua peresinatamlohivuro matea sei morasua mo
taverajeaale mo fuleraisanlaharatulalo volitusi
isana, 8mo vere na sava mo masese isanaisara, ale
mo Fulera la sivo Joppa.

Sava God Mo Vujangia Isan Peter

9 Mo mele rani sahe la pa lo mai mariviti hin
taon tavera atu, Peter mo sahe aulu na pusa ima
na livuha rani mata usiusi. 10 Ale mo marohati,
mo opoia vara i hani te hinau, pani la pa lo
tatamahunia, hinau matea sohena mavuho mo
taurilati na romina, 11 ale mo hite tuka la roi ale
hinau matea sohena tavalu ruru tavera jea matea
mo lo sinai atano, la tuhua mo lo sinai atano na
varama hin la pingona atu mo vati. 12 Mo hite na
maji tinatinapua matuvana, maji haraho peresi
na maji avuavu la lo toho na lolona. 13 Ale leo
matea mo malue mo verea isana mara, “O turu
Peter; o vilimatei tea o hania!”

14Pani Peter mara, “A sopo eti vaia sohena Moli;
matan na sopo lo hani te hinau lumiha hatea sei
leu mo horoa!”

15 Ale leo atu mo mele mai isana haruana mara,
“Sava God mo vaia mo vokevoke, o sopo verea

vara mo lumiha!” 16 Ale hinau sei mo masese
sohena vaha tolu moiso, ale vahatea purongo mo

mele sahe aulu na tuka.
17 Ale tfomin Peter mara mo pa lo toho na

faramin hinau atu mo hitea, vahatea purongo, pa
la tamlohi atu sei Cornelius mo lo fulera la kakau
na iman Simon la turu na get.

18 Ale la ulo la usia lara Simon matea tapala
hijana Peter mo lo toho atu teni mo vono. 19 Peter
mo pa lo romfomi hinau atu mo lo hitea, ale
Tanume Tapu mo verea isana mara, “Nakerihi,
tamlohi tupu tolu la lo aleho. 20O turu, o sivo
atano, romim i sopo kaka hinira, ale o usurira
matan enau sei na rfulera.”

21 Ale Peter mo sevuti sivo isara ale mo verea
mar:;\? ”“Enau natu haratu ko lo alea. Ka mai mata
sava?

22 Ale la verea lara, “Cornelius, enia captain
mata tamlohi vuro matea, mo lo kilau na vao
tamlohi vuro mara Rome matea, ale enia tamlohi
tataholo matea sei mo lo sile na oloolo tavera isan
God. Ale Jew la lo verea vara enia tamlohi fuhu
matea; angelo tapu matea mo verea isana mara i
vahatule matam matan vara o mai na imana ale
i parongo na sava o pa verea isana.” 23 Ale Peter
mo usira vara la pa toho atu peresia hin rani atu.

Mo meleranisahe mo turumo usurira, ale tatua
vorai sei mara Joppa la vano peresia.

24 Mo mele rani sahe la unu Caesarea. Cor-
nelius mo lo kilau matana moiso, ale mo tovi
matavuhi na tahisana peresi na tavtavuina peresi
na tapalana fuhutuhu la lo saovia. 25 Peter mara
mo unu, Cornelius mo tapaia, mo jovi sivo na

palona ale mo lotua. 26 Pani Peter mo saua sahe
aulu mara, “O turu, enau tamlohi matea sohem
purongo!” 27 Mara mo lo retireti peresia mo unu
mo hite na vao tavera la lo takonahi saovia.

28 Ale mo verea isara mara, “Kamim hasemim
ka levosahia vara mo sopo tataholo vara Jew
matea i pulutahi teni i rohi te tamlohi mara jara
tinapua, pani God mo vujangia isaku vara a sopo
tovi na tamlohi tinapua sohena tamlohi lumiha
matea na nahon God. 29 Ale kara ka vaharule
mataku, na mai tataholo vahatea. Ale nake, na
opoia vara a usia vara mata sava ka vaharule
mataku?”

30 Ale Cornelius mara, “Rani mo vati mo vano
moiso, korong matan alo mo tolu natu na ravravi,
na lo usiusi na imaku, ale vahatea purongo, tam-
lohi matea mo turu na nahoku mo ru na ruru
la memera 31 ale mo verea mara, ‘Cornelius, God
mo sopo romaliho na nom usiusi peresi na nom

silesilea. 32 Ale matan haratu o ftule tea la sivo
Joppalausinatamlohi matea hijana Simon tapala

hijana Peter. Enia mo lo toho na iman Simon,
tamlohi vavahinau na huri maji matea na pahisa
tasi.” 33 Ale na vahatule matam vahatea, ale engko
ko fomfuhu ko mai. Ale matana nakerihi, kamam

mo isoiso kama lo toho na nahon God vara kama
rongo vevuhi na sava mo retileu hinia isam vara

0 verea isamam.”

Iman Cornelius La Rongo Na Retirfuhu
34 Ale Peter mo tapulo retireti mara, “Varatuhu,
nake natu na pa levosahia vara God mo sopo
tametame tea, 35 pani sava tamlohi na sava jara
sei mo lo sile na oloolo isana, ale mo vai na hinau
tataholo, enia mo avulahi hinia. 36 Ale ka levosahi

retisohai atu sei mo lo silea isana tavtavuin Israel,
mo retivujavujangi na Retituhu mata tamata hin

Iesu Kristo enia Moli nona tamlohi tari. 37 Kamim
ka levosahi vevuhi na sava mo masese Judea,

mo tapulo Galilee hitahun paptijo atu John mo
lo retivujavujangia 38 hin Iesu mara Nazareth sei
God mo vironia na Tanume Tapu ale peresi na

suiha. Enia mo hahau ralihi mo lo vai na hina
ruhu, mo vainarojoala tihai hin la haratu tiapolo

mo lo vailejlejira matan God mo lo toho peresia.
39 Kamam kama hite vevuhi la hinau sei na
matamam mo vaira Judea peresi Jerusalem. La
vilimateia na talopeilopei matea, 40 pani God mo
sauteterahia na hatolu rani, ale mo tinatrihia vara
ipala, 41 mo sopo isana tamlohi tari, pani isamam
sei God mo pete vifoni kamam moiso vara kama
pa hitea. Hitahun haratu mo lo turu na mateia,
kamam natu, kama hanhani ale kama inu peresia.
42 Mo retileu isamam vara kama retivujavujangi

na tamlohi ale vara kama retifoaroahaira vara
enia natu haratu God mo vitonia vara i pa ari

la haratu la mate peresi la haratu la lo mauri.

43 Provet tari la vereulia vara sava tamlohi sei mo
tau na nona rasua hinia, God i pa fomi na nona

hehe na hijana.

Tanume Tapu Mo Jovi Isara

44 Peter mo pa lo vere la hinau atu, Tanume
Tapu mo jovi isan la haratu enira mo isoiso sei la
lo tapurongo na nona reti. 4> Tamlohi fotoha seila
lo usuri Peter, la maturahi tavera matan God mo
surei na Tanume Tapu isana tamlohi rotoha so-
hera. 46 Matanlarongoralalo retiretinaleo tinati-
napua la lo tahe na hijan God, moiso Peter mo

verea mara, 47 “Hare natu i efi horo na wai vara
la tamlohi nike la sopo paptijo hinia? Matan enira
sohena la lavi na Tanume Tapu sohefa moiso.”
48 Ale mo retileu isara vara la pa paptijo na hijan
Iesu Kristo. Hitahun haratu, la usia vara i lo toho
peresira makomona tako.

11

Kalesia Jerusalem La Rongo Na Sorasorahin
Cornelius

1 Ale, vahatule peresi la vorai atu la lo toho
ralihi Judea la rongoa vara tamlohi rotoha la

lavi na reti non God. 2 Ale Peter mara mo sahe
Jerusalem, Jew kalesia hai la verelejlejia lara,

3 “Avei, ko vano isana tamlohi roroha, ale ko han-
hani peresira.”

4 Pani Peter mo tapulo vereuli na sava mo
masese mo tapulo na tapulona mara, > “Na lo toho
na taon tavera matan Joppa na lo usiusi, ale hinau
matea sohena mavuho matea mo pala isaku, ale

na hite na hinau matea sohena tavalu ruru tavera
jea matea mo lo sinai atano mo tai na tuka ale la

tuhua hinla pingona atumo vati mo sinai tataholo
isaku. 6 Nara na kilau mamahunia, na hite na maji
palo vati hai, maji jala hai, maji haraho hai peresi
na maji avuavu tinatinapua hai sei la tapu mata
hanira. 7 Ale na rongo na leo matea mo malue mo
vereaisakumara, ‘O turu Peter; o vilimatei tea, ale
o haniraPl’

8 Pani na verea nara, ‘A sopo eri vaia sohena
Moli; matan na sopo lo hani te hinau lumiha hatea
seileu mo horoa’



Acts 11:9 xlii Acts 11:19

9 Pani pa leo atu na tuka mo mele faramiau
haruana mara, ‘Sava na vaia mo vokevoke, o sopo
efl verea vara mo lumiha.’

10 Hinau_atu mo masese sohena_vaha tolu
moiso, la hinau tari atu la pa mele sahe na tuka.

11Vahatea atu, tamlohi mo tolu la pala hinima atu
na lo toho ea, la fulera Caesarea mataku. 12 Ale
Tanumen God mo verea isaku mara a usurira,
ale na sopo mele fomromia vara enira la tamlohi
tinapua. La tamlohi tupu limarave nike natu, la
usuriau kama sahe, ale kama unu na iman tam-

lohi matea Caesarea. 13 Ale mo vereulia sohena
sava mo hite angelo atu mo turu na lolo imana,

ale mo verea isana mara, ‘O fule tea la sivo Joppa,
ale la lavi Simon sei tapala hijana Peter; 14 ale i
pa vereuli na retisohai matea sei o pa juri hinia,
engko peresina vao imam.’

15 Nara na tapulo retireti, Tanume Tapu mo jovi

hinira sohen mo vaia isata tiroma. 16 Ale na mele
fomfomi na reti non Moli sei mara, ‘John mo

paptijo peresi na wai, pani God i pa paptijo hin
kamim na Tanume Tapu.’ 17 Vara God mo silera na

otorisohen mo sileaisata hin raniatu tarasu Moli
Iesu Kristo, enau sava tamlohi vara a efi horoa?”

18 Lara la rongo la hinau atu la sopo mele re-
tireti, pani la hasohaso God lara, “Varatuhu, God
mo tinatihia vara tamlohi fotoha la efiposi, ale la
lavi na mauri sohera.”

Vao Kalesia Matan Antioch Matan Syria
19 Ale hin rani atu, la haratu sei la lo tipahira
Jerusalem usuri na mate non Stephen, la sahe
asau la kakau na jara sohen Phoenicia, Cyprus
peresi Antioch. La sopo vere retisohai sei isan te

tinapua pani isana Jew sei la lo retireti na leon
Israel purongo. 20 Pani tatuara enira mara Cyprus
enia Cyrene sohena, ale lara la pala Antioch la

verea isana tamlohi roroha sei leora enia mara
Greek, la lo retivujavujangi Moli Iesu. 21 Suihan

Moli mo lo toho hinira, ale vao tavera sei la tam-
lohi rotoha la rasua, ale la posi mai isan Moli.

22 Sorasora atu mara mo pala na vao kalesia
Jerusalem, ale la rule Barnabas mo sahe Anti-
och. 23 Mara mo pala mo hiteuli na vavahinau
fuhutuhu non God isara, ale mo avulahi mo
retituetuenira vara la lo toho rilangi varatfuhu
isan Moli, 24 matan Barnabas enia tamlohi fruhu
matea, Tanume Tapu mo mafivi hinia, ale nona
rasua mo rilangi, ale matana, tamlohi matuvana
la mele mai isan Moli.

25 Matana, Barnabas mo vano Tarsus vara i ale
Saul, 26 ale mara mo tapaia, mo lavia mo sinai
Antioch. Barnabas peresi Saul la lo pulutahi
peresi vao kalesia atu, ale la vujangi na tamlohi
matuvana ea mata tauni matea. Antioch natu,
enia tiroma jara sei tamlohi rasua la lavi hija sei
— kalesia ea.

27 Ale hin la rani atu provet hai la tai Jerusalem
la sahe Antioch. 28 Vonara matea hijana Agabus
mo turu, ale mo retimangovi na suihan Tanu-
men God mara marua tavera matea i pa jovi na
varama, ale hinau atu mo masese hin rani atu
Claudius mo lo supe nona mara Rome. 29 Ale
matana, tamlohi usuri Antioch la hatihia vara la
pa sile te tuetueni isana voraira peresi na vevo-
raira sei la lo toho Judea, la pa silea sohena vara
la eri silea. 30 Ale la vaia sohena, la sile na nora

tuetueni isan Barnabas enia Saul vara la pa silea
isan la haratu la lo kilau na kalesia Jerusalem.

12

La Vilimatei James
1Hin la rani atu, supe Herod Agrippa mo tauri-
lati na kalesia hai vara i pa vaikomokomora. 2 Mo
retileu vara la vilimatei James, tasin John na sita
vuro. 3 Ale mara mo hitea vara Jew la avulahi
hinia mo mele taurilati Peter sohena, harihi mo

masese na rani Passover. 4 Mara mo tauria mo
taua na ima rilangi, mo taua na lima vao tamlohi

vuro mo vati sei tupu vatina vao matea. Herod mo
lofomromia varaipalaviPeterimalue varaiaria

na naho tamlohi hitahu na Passover. 5 Ale Peter
mo lo toho atu na ima rilangi, pani vao kalesia

Jerusalem la lo usiusi rilangi isan God matana.

Angelo Matea Mo Tiroma Hin Peter

6 Ale hin vutepongi atu sei vara i rani sahe supe
Herod i pa vaia i turu na aria, Peter mo lo juruvi
na livuha tamlohi vuro mo rua, la liho na limana
na jen, ale hai la lo turu na pelatin ima rilangi
atu. 7 Vahatea purongo, angelo matea non Moli
mo pala na pahisan Peter na lolon jara atu mo
lo toho hinia na ima filangi, ale mera matea mo
merasahijaraatu. Mo hoti Peter narorona, ale mo
rohaiamara, “O turuvila.” Alejenlajovinatrihina
limana. 8 Ale angelo atu mo verea isana mara, “O
ruru ale o ru na nom sabat!” Ale mo vaia sohena.
Ale mo mele verea isana mara, “O tavuhoroho na
nom ruru tavera, ale o usuriau.”

9 Ale Peter mo malue mo usuria. Mo sopo
levosahia vara hinau atu angelo atu mo lo vaia

enia hina vararuhu, pani mo lo fomfomia vara

mo lo hite na hinau matea sohena mavuho matea.
10Alelaralajeuna tiroma vao tamlohivuro peresi

na harua vao tamlohi vuro sei la lo kilau na ima
rilangi, la sahe tataholo na pelati aen sei mata

unu hin taon tavera atu. Pelati atu mo hasena
roi matara, ale la malue la lo usuri na malele
tavera matea, ale vahatea purongo, angelo atu mo
tinarihia.

11 Ale romin Peter mara mo mele mai mo
hasena verea mara, “Nakerihi na levosahi
mamahunia vara Moli mo fule na nona angelo
vara ijuriau na liman Herod peresi na hinau tari
sei Jew la opoia vara i pa masese isaku.”

12 Mara mo levosahia, mo vano na iman Mary
tinan John sei tapala hijana Mark. Ale tamlohi
matuvana la lo pulutahi ea la lo usiusi. 13 Ale
mara mo riringi na pelatin rope ima atu, hatrarihi
volitusi matea hijana Rhoda mo mai vara 1 roi.
14 Mara mo rongovosahi na leon Peter, na nona
avulahi mo sopo roi na pelati pani mo maro mo

mele unu na ima mo vereulia isara vara Peter mo
lo turu na pelati.

15Lavereaisanalara, “Ko to, ko putu teni?” Pani
mo verea mo rilangi mara mo varatuhu, ale enira
la lo verea vara, “Enia nona angelo!”

16 Pani Peter mo lo rifingi ale enira lara la roi,

la hitea ale la matrurahi tavera. 17 Pani mo vai
na matamata na limana vara la toho malum, ale
mo vereulia sohena sava Moli God mo natihia hin
ima rilangi atu. Ale mo verea mara, “Ha vere la
hinau nike isan James peresi na voraita.” Moiso
mo malue mo vano na jara tinapua matea.

18 Na nahonaho rani tamlohi vuro tari na ima
Tllangl atu la matahu tavera na sava mo masese

isan Peter. 19 Supe Herod mo palaisara atu, ale mo
alea pani mo sopo hitea, ale mo usi na retiusia hai

isan la tamlohi vuro atu sei la lo kilaua moiso mo
retileu vara nona tamlohi vuro tinapua la lavira

la vano la vilimateira. Moiso Herod mo sivo mo
hahau roto Judea mo vano Caesarea varailo toho
atu.

Herod Agrippa Mo Mate

20 Supe Herod Agrippa mo lolokoru tavera na
mara Tyre peresi Sidon, ale la mai isana na
fomfomi matea, ale na rani Blastus patu volitusi
non Herod mara mo majinga na fomira moiso, la
usia vara la eri sari tamata peresi Herod matan
hara hinau mo lo tai na jaran Supe. 21 Ale hin rani
atu sei Herod mo taua moiso, mo ru na nona ruru
peravu mata supe, mo sakele na jara sakele mata
supe, ale mo sile na nona retireti isara. 22 Tamlohi
la lo ulo lara, “Aaah! Leo god matea nahai, mo
sopo leo tamlohi!”

23Vahatea purongo, angelo matea non Moli mo
vilijovia matan mo sopo sile na hasohaso isan
God, ale hulesi la hania mo mate.

24 Panireti non God mo ulua mo vano mo vai na
tamlohi matuvana tinapua la rasua.

25 Barnabas enia Saul lara la vai vevuhi na sava
la 1o vano matana Jerusalem, la mele hilu matan
Antioch la lavi John sei, tapala hijana Mark.

13

Tanume Tapu Mo Rule Barnabas Enia Saul

1 Harihi enia hija provet hai peresi na tamlohi
vujangi Antioch: Barnabas, Simon la tovia ‘tam-
lohiviriha’, ale Lucius mara Cyrene, Manaen enia
vorain Herod Antipas matea, vaona la korohia,
ale Saul. 2 Na rani matea la tapuhoro na hanhani
ale la pa lo lotu Moli, Tanume Tapu mo verea
mara, “Ha tauhasehi Barnabas enia Saul mata

noku voko atu na tovira matana.” 3 Hitahu na
nora tapuhoro na hanhani peresi na usiusi, la tau

na limara hinira ale la fulera la vano na malelera.

Tiroma Hahau Non Saul

4 Ale Barnabas enia Saul, Tanume Tapu mo
fulera la sivo Seleucia na pahisa tasi, alela vele na
boti hin jara atu, la sivo na Ureuren Cyprus. > Lara
lahoso Salamis, la retivujavujangina retinon God
naimalotunona Jew. Ale John Mark mo lo usurira
sohena nora tuetueni.

6Laralahahauroto ureure atula kakau Paphos,

la tataholo na tamlohi matea mo lo mahumahu na
suihan tiapolo, enia Jew provet haluhalu matea

hijana Bar-Jesus, 7 enia mo lo toho peresi na
tamlohi aulu matan Cyprus sei supe non Rome
mo taua atu, hijana Sergius Paulus, enia tamlohi

lelevosahi matea. Tamlohi aulu atu mo vahatrule
matan Barnabas enia Saul matan mo opoia vara

i rongo na reti non God. 8 Pani Elymas tamlohi
mahumahu atu mo retihorora matan mo sopo
opoiavaratamlohiauluatuirongoteretinarasua
non Saul enia Barnabas hin Iesu.

9Pani Saul sei tapala hijana Paul, Tanume Tapu
mo marivisia ale Paul mo kilau tataholo isana,
10 ale mara, “Engko natun Tiapolo, ko marivi na
halu peresi posposi tope na leu, meresahi nona

hinau tari sei la fuhu, o pa isoiso na nom vailejleji
na malele varatuhu non Moli pangisa? 11 Ale
nakerihi natu, liman Moli mo meresahi isam, ale
0 pa vuso, 0 pa sopo efi hite na mera alo matan
te rani makomona.” Vahatea purongo, matana
mo nini ale forfoha mo sohonia, ale mo aleale
tamlohi vara tea i tauri na limana i tiroma hinia.
12 Tamlohi aulu atu mara mo hite hinau atu mo
masese mo rasua, matan mo mafurahi tavera na
vujangi matan Moli.

Paul Enia Barnabas La Sahe Antioch
13Moiso, Paul peresi na tapalana la mele malue

Paphos na boti matea la sahe matan Pamphylia.
La hoso na taon matan Perga. John Mark mo
tinatihira atu natu, ale mo mele hilu mo sivo
Jerusalem. 14 La mele malue Perga la sahe la pala
Antioch matan Pisidia, ale narani Sabbathla vano
la unu na ima lotu nona Jew la sakele. 15 Hitahun
na evievi mata Leu non Moses peresi na reti nona
ptrovet, patu tamlohi mata ima lotu mo sohai na
retisohai isara mara, “La vorai, vara te nomim
retisohai mata tueni na tamlohi, ha sinai ha silea.”

16 Ale Paul mo turu mo tahe na limana vara la
tapurongo ale mara, “La tavtavuin Israel peresi

kamim ka tamlohi roroha sei ka lo sile na oloolo
isan God, ha tapurongo:

17 God nona tavtavuin Israel, mo vifoni na nora
pua, ale mo vaira la ulua rilangi hin rani atu la lo
toho Egypt. Ale mo jurira na suihana la malue na
mauri slev. 18 God mo lavi na rani filangi isara na
jara hasetoho mata tauni ngavulu vati (40). 19 Ale
hitahun haratu, mo vaikomokomo na mara jara
tinatinapua mo limaravrua Canaan, ale mo sile na
nona tamlohi hin jara atu sohena koruna. 20 La

hinau atu mariviti varailavina tauni mo ngavulu
sangavulu vati mo ngavulu lima (450).
Hitahuna, mo silera na tamlohi ari mo tikeli na
rani non provet Samuel. 21 Moiso, tamlohi la tangi
matan vara te nora supe, ale God mo silera hin
Saul natun Kish, tavtavuin Benjamin matea, ale
enia mo aulu mata tauni mo ngavulu vati. 22 Pani
God mo naftihia sohena supe, ale mo tau David
na jarana. God mo retireti matan David mara,
‘Na hite David natun Jesse vara fomina mo usuri
na fomiku matan enia i pa vai na hinau tari na

masaloku.’
. ) 1Sam13.14
23 Ale mahapin David, Iesu natu, enia haratu

sei God mo sohaia usuri na nona retitauhi hinija
sohena Jujuri non Israel! 24 Hin la rani atu la

tiroma na nona pala, John tamlohi paptijo mo lo
retivujavujangi na tavtavuin Israel vara la vahari
na nora hehe, ale la posi mai isan God la paptijo.
25 Ale vavahinau non John mariviti varailo isoiso,
mo verea vaha visa mara, ‘Ka rfomi vara enau
hare? Enau mo sopo tamlohi atu, pani ha lo
levosahia vara haratu mo lo mai hitahu hiniau,
enauna sopo tataholovaraaulinaasieve palona.’

26 La vorai, kamim sei natun Abraham peresi
kamim tari sei ka tamlohi roroha sei ka lo sile
na oloolo isan God non Israel, retisohai matan
juri akerihi, mo mai isatfa mo isoiso. 27 Tamlohin
Jerusalem peresina nora tamlohi aulu la maftivisi
na retimangovi hin haratu la sile na talai isan
Iesu vara i mate. La sopo hitevosahia vara enia
haratuseiprovetlalo uliulimatana, hina purongo
vara la lo rongo na retireti nona pfrovet tarea na
Sabbath. 28 La sopo eti tapai te malele vara i ori

hinia, ale hina purongo hin haratu, la usi Pilate
vara i vilimateia.

29 Ale lara la marivisi vevuhi na retimangovi
mata nona mateia, la juria na talopeilopei, la taua
na papa matea. 30 Pani God mo sauteterahia na
mateia! 31 Ale mo pala vaha visa isan la haratu
seienira tolu la tai Galilee la sahe Jerusalem, enira
?atu 1la vere la hinau sei la hitera isana tavtavuin

srael.

32 Ale kama lo retivujavujangi kamim hin Re-
titfuhu atu matan retitauhi sei God mo vai isana
nora pua, 33 vara retitauhi atu God mo mativisia
isafa — natura hin haratu mo tahe Iesu sohen
David mo ulia na harua psalm mara,

‘Engko Natuku,

nahapani na vujangia

vara enau Tamam.’ Psa2.7
34Enia hina vararuhu matea sei God mo tahe Iesu
namateia matanvaraipasopo rovo, hinauatumo
verea na Retitapu sei mara,

‘A pa sileho na lefuhu tapu peresi na retitauhi sei
na vaia isan David.’

Isa 55.3
35Matana, mo mele verea na psalm tinapua matea
mara,

‘O pa sopo tinatihia vara nom Tamlohi Tapu i
hite na rovo.’
Psa16.10
36 Matan David, hitahun haratu mo vai na masa-
lon God na nona rani, mo mate ale la tavunia
peresina tahisana, epena mo fovo. 37 Pani haratu
sei God mo lo tahea na mateia, epenaipasopo hite
na rovo.
38 Matan haratu, la vorai ha levosahia vara
hinia, kamaloretivujavujangia vara Godipafromi

na hehe, 39 ale vara sava tamlohi la tau na nora
rasua hinia, la pa tataholo na nahon God, hinau
sei Leu non Moses i sopo eri vaia hin te rani.
40Ha lo kilau! Ha sopo tinatihia vara retireti nona
provetlalo vere kamim, matan la verea lara,
41 ‘Ha hitea la tamlohi kerekerehi,

ha marurahi tavera hinia ale ha tihai!

Matan na lo vai na vavahinau matea na
nomim rani,

vavahinau atu ha sopo efirasua,
hina purongo vara tea la vereulia isamim.””
Hab 1.5

42 Paul enia Barnabas lara la lo malue na nora
ima lotu, tamlohi la usia mo tilangi isara vara la

mele vere la hinau atu na tavalu wik na Sabbath,
43Jew matuvana peresila haratu seila posila lavi

na rasua nona Jew la lo lotu na ima lotu la usuri
Paul enia Barnabas, ale la tupra rua atu la verea
isara vara la turu rilangi usuri na romfuhu non
God.

Paul Mo Vano Isana Tamlohi Roroha

44 Sabbath atu mo usuria, mariviti tamlohi tari
hin taon tavera atu la sinai vara la rongora la
retivujavujangi na reti non Moli. 45 Pani Jew lara
la hite vao atu, mereimerei mo marivisira, ale la
tapulo vereleji na sava Paul mo lo verea isara, la
lo retisatihia.

46 Paul enia Barnabas la fomtilangi la faramira
lara, “God mo taua vara kama pa sile na Retituhu
isana tavtavuin Israel tiroma, pani matan ka fohu
hinia, ale matan ka hitea vara ka sopo tataholo
vara ha lavi na mauri tui, kama pa silea isana

tamlohi foroha. 47 Matan Moli mo retileu hinia
isamam hin haratu mo verea mara,

‘Enau na vai kamim sohena malarani
isana tamlohi fotroha, '
vara ha lavi na reti mata juri i vano na isoiso

varama.’” ) Isa49.6
48La haratu seila tamlohi forohalaralarongoa,

la avulahi hinia ale la hasohaso na reti non Moli,

ale la haratu sei God mo vironira mata mauri tui
larasua. 49 Ale reti non Moli mo lo unu na jara tari

hin jara tavera atu.
50 Pani tamlohi tavera nona Jew la reve takon-

ahi na harai aulu sei la lo sile na oloolo isan God
peresina tamlohi aulu matan taon tavera atu, ale

la vai na vao matea la meresahi hin Paul enia
Barnabas ale la tipahinarihira hin jara tavera atu.

51 Pani la satsarhi narihi na tangotango palora

matara ale la vano na taon tavera matan Iconium,
52 Ale tamlohi rasua atu la maftivi na avulahi
peresi na Tanume Tapu.

14

Paul Enia Barnabas La Rohi Iconium

INarani Paul enia Barnabaslalo toho Iconium,
launu naima lotu nona Jew, ale la retivujavujangi
peresi na suiha mo vaia vao tavera jea matea
isana Jew peresi la haratu la tamlohi fotoha la
rasua. 2Pani Jew sei la sopo rasua, la ari posposi
la haratu la tamlohi foroha, ale la komo na fomira
la meresahiisan Paul enia Barnabas.

3 Mo vaia la toho mo peravu atu, ale la retivu-

javujangi mo sopo te matahu hinira, ale la vereuli
na fomruhu non Moli. Ale Moli mo vujangia

vara nona retisohai sei mo_vararuhu matan mo
sile na suiha isana nona vaharule vara la eri vai
na matamata tavera peresi na hinau marurahi.

4Pani tamlohi hin taon tavera atula patumasa, hai

la turu peresi la Jew atu, ale hai la turu peresi la
vaharule atu.

5Vao matea mata Jew peresila haratula tamlohi
foroha peresi na nora tamlohi tatavera la hatihia
vara la pa vailejlejira, ale la pa parura, ¢ pani Paul
enia Barnabaslaralalevosahia,larovolavanona
jara tavera Lycaonia, ale isan la taon tavera atu
Lystra enia Derbe peresi na jara ralihi ea, 7 ale la
retivujavujangi na Retituhu ea.

Paul Enia Barnabas La Rohi Lystra Enia Derbe

8 La pa lo toho atu Lystra la mai tataholo na
tamlohi papao matea, mo vora palona la sati ale
mo sopolo hahaunamaurina. 9 Tamlohiatumo lo
tapurongo mo ruhu na retivujavujangi non Paul,
ale Paul mo hitea ale mo hitevosahia vara enia mo
rasua vara enia i efi fuhu. 10 Ale Paul mo verea
isana na leo tavera matea mara, “O turu!” ale
tamlohi atu mo turu tataholo mo tapulo hahau.

11 Ale vao atu lara la hite hinau atu Paul mo
vaia,laulonaleon Lycaonialara, “La tamlohinike
enira god sei la tai na tuka la pala na epe tam-
lohi!” 121a tapulo tovi Barnabas vara Zeus sei god
nona mara Greek, ale Paul enia god sei Hermes
matan enia mo lo sile na retireti. 13 Temple non
Zeus mo lo toho na jingoima ropen taon tavera
atu. Ale nona prtis peresi na vao la lavi na buluk
peresi na fongofongo la vaira na vira pahai, ale
la lavira la vano na mataruan taon tavera atu, ale
la tatamahu vara la pa vai na malamalai isan la
vaharule atu.

14 Pani Barnabas enia Paul lara la rongovosahi
na sava la lo verea, la fari na nora ruru ale la
maro la vano na livuhan vao atu la lo ulo lara,

15 “La tapala, ka lo vai la hinau sei mata sava?
Kamam tamlohi sohemim purongo. Kama mai

matan vara kama sile na Retifuhu isamim matan
vara ha pa vahari na hinau la sopo ruhu, ale ha

posi mai isan God sei mo mauri mo vai na tuka,
varama, tasi peresi na hinau tari sei la lo toho
hinira. 16 Tuai mo tinatrihia vara la haratu la sopo
levosahi God na jara tari la efi usuri na masalora,
17pani mo vujangia vara enia mo lo maurina hina
fuhu mo lo vaira sohena usa mo jovi na masapa
ale hanhani la ruhu, ale ka masu na hanhani ka

avulahi matana.” . .
18Panihina purongo hin haratu, Paul enia Barn-

abas mariviti la sopo efi horo la vao atu vara la
sopo vai na malamalai isara.

19 Pani Jew hai la tai Antioch peresi Iconium, la
maila posinafominlavao atula meresahihinira,
ale la paru Paul ale la reve tahitahia mo malue
hin taon tavera atu matan la fomi vara mo mate.
20 Pani tamlohi rasua lara la lo turu falihia, Paul
mo mele turu ale mo mele unu hin taon tavera atu.
Alenaranitinapua matana, Paul enia Barnabasla

malue la vano matan Derbe.

Paul Enia Barnabas La Sivo Antioch Matan
Syria
21Paul enia Barnabas lara la retivujavujangi na

taon tavera matan Derbe la vai na tamlohi usuri
matuvana. La mele hilu la sivo Lystra, Iconium

alela mele sahe Antioch matan Pisidia, 22ale hin la
jara atu la tueni na rasua nona tamlohi usuri. La
retituetuenira vara la turu filangi na nora rasua,
ale la vere mamahunia isara lara, “Ra pa unu

hin mauri atu God mo aulu hinia na malele rani
filangi matuvana.” 23 Paul enia Barnabasla vitoni

na patu tamlohi mata kilau na vao kalesia tari,
ale na usiusi peresi na tapuhoro hanhani la taura

na liman Moli sei la lo tau na nora rasua hinia.
24 Moiso la mele sivo roto Pisidia vavano la tikeli
Pamphylia. 25 Hin jara atu la mele retivujavujangi

Perga moiso la sivo Attalia.

26 La malue hin jara atu la vele na boti la vano
Antioch matan Syria, jara atu sei la lo tapulo na
nora hahau ea, jara seila taura naliman fomfuhu

non God ea matan voko sei la isoiso hinia natu.
27Lara la pala, la tovi matavuhi na vao kalesia na

jara matea, ale la vereuli vevuhi na sava God mo

vaia isara ale sohena sava mo roi na malele mata
rasua isan la haratu la tamlohi rotoha. 28 Ale la lo
toho peresi na tamlohi usuri Antioch mo peravu

makomona.

15

Council Tavera Nona Kalesia Jerusalem

1Pani tamlohi hai la tai Judea la sinai la tapulo
vujangi na kalesia vara, “Vara ha sopo tairalihi
sohen leu non Moses mo verea, ha pa sopo eri
juri!’” 2 Paul enia Barnabas lara la rongoa la
sopo avulahi, la vauriuri tavera peresira matana.

Ale vao kalesia atu la vitoni Paul enia Barnabas
peresi na nora tamlohi hai, vara la sivo Judea

matan la sahe Jerusalem vara la sorahia peresi

na vaharule tolu na tamlohi tatavera nona vao
kalesia Jerusalem. 3 Vao kalesia Antioch la fulera

la sivo, ale lara la lo sivo la rohi Phoenicia peresi
Samaria, ale la sorahia sohena sava la haratu la
tamlohi forohala posi, ale vorai kalesia hinla jara
atu la avulahi tavera matana.

4 Ale hin rani atu la kakau Jerusalem, kalesia
tari, vaharule peresinavajiahara, lalaviPaul enia

Barnabas na avulahi. Ale la vere vevuhi na sava
God mo vaia na nora vavahinau. > Pani tamlohi
rasua hai sei la tai na vao Pharisee, la turu lara,
“Ha vujangi la haratu la tamlohi torohavarala pa

tairalihi, ale la pa usuri na leu non Moses.”

6 Vaharule peresi na vajiahara la pulutahi vara

la sorahi hinau sei. 7 Retireti matuvana la vano
moiso, Peter mo turu ale mara, “La vorai, ka
levosahia vara tiroma God mo vifoniau vara a
vano a retivujavujangi isan la haratu la tamlohi

foroha, matan vara la efi rongo na retisohai mata
Retituhu, ale la rasua. 8 God sei mo levosahi na
mapu tamlohi, mo vujangia vara enia mo avulahi
hinira, matan enia mo sile na Tanume Tapu isara
sohen mo lo silea isata nike. ° Na nahon God,
enfa ra sopo tinapua hinira, matan mo vai na
mapura la vokevoke na rasua sohena. 10 Ale vara
mo sohena, mata sava ka lo vaihite God, matan ka
opoia vara ha tau na tetehi puhoni isana tamlohi
usuri sei la tamlohi foroha? Hinau sei, enfa teni
nota pua la sopo eti solotia! 11 Pani ra rasua vara
Godipajurifa na fomruhunon MoliIesu sohera.”

12 Ale romfomi atu mo moti, ale tamlohi tari
la tapurongo isan Barnabas enia Paul, la sorahi
na matamata tavera peresi na hinau matrurahi
sei God mo lo vaira na naho tamlohi la tamlohi
foroha.

I3Laretireti mo isoiso, James mo turu mo verea
mara, “La vorai, ha tapurongo isaku. 14Ka rongoa

Simon Peter mo verea moiso sohena sava God mo
fulea isana tamlohi rofoha vara i lavi natrihi na
nona tamlohi isara. 15 Ale reti nona ptovet la

majinga hin hinau sei sohen la ulia na Retiulia
lara,
16 ‘Hitahun hinau sei a pa mele pala,
ale a pa mele voro na jaran supe David sei mo
jovi.
A pa mele voroa hin la sopesopena sei la lo
toho,
ale a pa mele turuhia,
17 matan vara tamlohi tinatinapua na varama la
pa hite Moli ea,
la haratu sei la tamlohi fofoha sei,
na tovira moiso vara la pa noku.

Harihi enia sava Moli mo verea.’
Amos 9.11-12
18 Haratu_sei mo lo vereuli la hinau nike tuai
moiso.
19 Matan haratu, noku kilakilau ta sopo mele

sile te rani filangi tinapua isana tamlohi rfofoha
seilalo posila maiisan God, 20 pani mo fuhu vara

rauliteleta hatea mataivereaisaravaraihorora
vara la sopo hani na mit sei la silea isana tamasi

moiso, ale vara la toho asau na mauri maji, ale
vara la sopo hani te maji sei la punia, ale la sopo
inu na rae.” 21 Matan la leu nike non Moses la
retivujavujangira na ima lotu nona Jew na taon
tavera tarina Sabbath mata tauni mo visa moiso.”

Leta La Ulia Isana Tamlohi Roroha .
22 Ale vahatule peresi na vajiahara peresi na

vao kalesia Jerusalem, la vifoni na tamlohi hai,
ale la tulera la sahe Antioch matan Syria peresi
Paul enia Barnabas, vara la vereuli na faramin

15:20: maji seila punia: mo sopo tataholo vara fa hani na maji
la punia matan rfaena mo palo mativi na visihona.

romromi atu la lo hahau matana. La tamlohi atu
la vifoni na patu tamlohi nona vao kalesia mo

rua, Judas seitapala hijana Barsabbas peresi Silas.
23 Harihi enia leta atu la lo lavia peresira:

“Retioloolo isamim la vorai kalesia Antioch,
Syria peresi Cilicia sei ka tamlohi fofoha, mo tai
isana vorai kalesia nike Jerusalem, peresi na va-
harule peresina vajiaha sei la aulu na vao kalesia
nike.

24 Kama levosahia vara tamlohi hai la tai nike

la vano isamim ale la vai na fomimim la kaka
na nora vujangi, pani kama sopo rulera hin te

hinau sohena. 25 Ale matana, kama hitea vara mo
tataholo vara kama rule la vahatule seiJudas enia
Silas peresi la vorai ruhuruhu sei Paul enia Barn-

abas isamim usuri na romromi kamam tari nike
kama hatihia. 26 Paul enia Barnabas sei mariviti la
mate matan Moli Iesu Kristo. 27 Ale matana, kama

lo rule Judas enia Silas vara la pa vereuli na sava
kama ulia hin leta nike na nahomim.

28 Matan kama majinga peresi na Tanume Tapu
vara 1 pa mele ruhu vara kama sopo mele tau
te retileu rilangi isamim, pani la retileu nike mo
visalete purongo:

29Vara ha sopo hanhani na mit sei la silea isana
tamasi moiso, ale vara ha sopo hani te maji sei la
punia, ale ha sopo inu na rae, ale vara ha toho
asau na maurimaji. Vara ha sopo vaila hinau atu,
iparuhujeaisamim. Enia natu, enfa vuho.”

30 Ale la vahatule tupu vati atu la malue, va-

hatealasahe Antioch. La tovi matavuhina kalesia
tari la mai jara matea atu, ale la evi leta atu isara.

31 Ale avulahi tavera mo joviisana kalesia tari hin
rani atu, lara la rongo retisohai ruhu atu.

32 Ale Judas enia Silas enira tupra rua la provet,
ale la retireti mo peravu isana kalesia vara la
tueninanorarasuavaraiuluaimele rilangi. 33La
lo toho atu mata makomo rani moiso, la fulera la
mele sivo Jerusalem peresinalefuhunona kalesia

isan la haratu sei la lo fulera. 3435 Pani Paul enia
Barnabas la lo toho Antioch, la lo vujangi, ale la

retivujavujangi na reti non Moli peresina tamlohi
tinapua hai.

Paul Enia Barnabas

36 Rani haila vano moiso, ale Paul mo verea isan
Barnabas mara, “Ra mele sahe fa rohina vorai hin
la taon tavera tari sei ra lo retivujavujangi na reti
non Moli ea, ale ra hitea vara la lo sohena sava.”
37 Barnabas mo avulahi ale mo opoia vara i lavi
John Mark. 38 Pani Paul mo rohu tilangi, matan
John Mark mo rovo hinira tiroma Pamphylia ale
Mo sopo tuenira na nora vavahinau. 39La sopo eri

mai na romromi matelete mo vaia Barnabas mo
lavi John Mark peresia ale la vele na boti la sahe

Cyprus, 40 pani Paul mo vitoni Silas ale la malue
peresina lefuhunona vorai kalesialamane peresi
na hatrai. 41 Mo sahe roto Syria peresi Cilicia mo

tueni na vao kalesia tari ea vara la turu rilangi na
nora rasua.

Timothy Mo Usuri Paul
TPaul mo mele sahe mo mai Derbe, ale mo sahe
Lystra. Hin jara atu mo tapai na uluvou matea
enia tamlohi usuri matea, hijana Timothy, enia
natun harai Jew matea enia kalesia, pani tamana
enia mara Greek matea. 2 Vorai kalesia Lystra

peresi Iconium la verea vara enia tamlohi fuhu
matea. 3 Paul mo opoia vara Timothy i usuria
na nora hahau, ale mo lavia mo tairalihia matan
la Jew atu la lo toho hin jara atu la levosahia
vara tamana enia mara Greek matea. 4 Lara la lo
vano na taon tavera hatehateahi, la lo vereuli na
sava sei vaharule peresi na vajiaha sei lo aulu na
kalesia Jerusalem, la hatihia vara tamlohi fotoha
la pa oloolo hinira. 5 Matana, vao kalesia tari la
mele ulua rilangi na nora rasua, ale evira mo lo
sahe aulu na rani hatehateahi.

Tamlohin Macedonia Matea Mo Tovi Paul

6 Ale la sahe la hahau roto na jara tavera matan
Phrygia peresi Galatia, matan Tanume Tapu mo
horora vara la sopo sivo Asia mata la vere na
retisohai non Moli ea. 7 Lara la mai Mysia, la
vaihitea vara la sahe na jara matan Bithynia, pani
Tanumen Iesu mo horora, 8ale la mele hahau sivo
roto Mysia moiso la sivo Troas.

9 Hin vutepongi atu hinau matea sohena
mavuho matea mo pala isan Paul. Mo hite na
mara Macedonia matea mo lo turu atu mo lo
usia rilangi mara, “O mai Macedonia, o tueni
kamam!” 19 Paul mara mo hite mavuho atu moiso,
kama turu vahatea, ale kama aleale malelemam
vara kama vano Macedonia, kama levosahia
vara God mo tovi kamam vara kama vano kama
retivujavujangi na Retitfuhu isara.

Lydia Mo Rasu Na Retiruhu

11 Ale kama vele na boti Troas kama sahe tata-
holo Samothrace, ale mo mele rani sahe kama
hoso Neapolis, 12 moiso kama malue atu kama lo
sahe Philippi, enia taon tavera matan Macedonia,

jara mara Rome matea. Kama toho atu mata
makomo rani.

13 Ale na Sabbath kama malue na mataruan
taon tavera atu, kama vano makomona na pahisa
wai matea. Kama fomi vara enia jara matea
tamlohi la lo pulutahi mata usiusi ea, ale kama
sakele hin jara atu ale kama lo sorasora peresi la
hatai atu sei la lo pulutahi atu. 14 Vonara matea,
hijana Lydia enia mara Thyatira sei, enia taon
tavera matea, enia mo lo vai na mania na ruru
fuhu seiperpel, ale matan enia mo lo lotu God, mo
lo tapurongo isamam. Ale God mo roi na mapuna

vara i rasu na sava Paul mo lo verea. 15 Ale mo
lavi na paptijo peresi na vao imana, ale hitahuna,

mo usia rilangi isamam mara, “Vara na nomim
kilakilau ka hitea vara enau na lo turu rilangi hin
Moli, ha mai na imaku ale ha lo toho ea.” Ale mo
verea mo rilangi vavano kama majinga isana.

Paul Enia Silas Na Ima Rilangi

16 Kamara kama lo vano na jara mata usiusi,
kama tapai na hararihi slev matea sei tanume
sasati mata vere na hinau i pa masese mo lo toho

hinia. Ale nona tamlohi tavera la lo lavi na mania
tavera matana. 17 Mo lo usuri kamam peresi

Paul, mo lo ulo aulu mara, “La tamlohi nike enira
la volitusi non God sei mo Aulu Jea, enira la lo
retivujavujangi kamim na malele mata juri.”

18 Ale mo lo vai hinau atu sohena mata rani
matuvana moiso, ale Paul mo malokona, ale mo
posi vano isana mo verea isan tanume sasati atu
mara, “Na retileu isam na hijan Iesu Ktisto vara o
malue hinia.” Ale vahatea purongo mo tinatihia.

19 Pani nona tamlohi tavera lara la hitea vara
malele mata nora mania mo pelati, la taurilati

Paul enia Silas la reve tahitahira la sivo na jara
maket, la vaira la turu na naho tamlohi aulu hin

taon atu. 20Lara la lavira la mai la turu na naho
tamlohi aria atu, la verea lara, “La mara Jew

nike, la lo vai na fom tamlohi hin taon tavera
nike la sopo sakele, 21 ale 1a 1o vujangi na tamlohi
na posposi hai mo sopo tataholo vara enta mara
Rome ra lavira teni vara ra vaira!”

22Vao atula tapulo turuleji hinira, ale la tamlohi
aria atu la rari narihi na ruru non Paul enia Silas,
ale la retileu vara la hamajira na maja. 23 Hitahun
haratu la hamaji komokomora, la pulahira nalolo
ima rilangi, ale la retileu vara tamlohi ima trilangi
ilo kilaura vara la sopo mele malue. 24 Mara mo
lavi retileu atu sohena, mo pulahira sivo na jara
matea nalolona vahatea. Ale mo sohonina palora
na koko tapea mo pilatira.

25 Na livuha vutepongi, Paul enia Silas la pa
lo usiusi ale la lo lalavete isan God, ale tam-
lohi tinapua na lolo ima rilangi, la lo tapurongo
hinira. 26 Vahatea purongo, mihi tavera matea mo
hisu, mo hisuhi ima rilangi atu mo tikeli pulona
vahatea, ale vahatea purongo pelati tari la roi,
ale jen tari la jovi natihi hinira enira mo isoiso.
27Tamlohi kilau na ima rilangi mara mo turu mo
hitea vara pelati tari la roi, mo reve narihi na
nona sita mo tatamahu varaipa vilia enia hasena,

matan mo fomi vara la haratu la lo toho na lolo
ima rilangi la rovo moiso. 28 Pani Paul mo ulo

aulu isana mara, “O sopo vaia! Matan kamam mo
isoiso nahai kama lo toho!”

29 Tamlohi atu mo ulo mata lamu ale mo maro
matan lolon ima frilangi atu vahatea, ale mo jovi

na palon Paul enia Silas na nona matahu. 30 Moiso
mo lavira la malue ale mo usia isara mara, “La
tamlohi tavera, a pa vai na sava vara a efi juri
hinia?”

311,a raramia lara, “O tau na nom rasua hin Moli
Iesu, ale o pa juri, engko peresi na vao imam.”
32 Ale la vere na reti non Moli isana peresi la
haratu sei la lo toho peresira na lolo ima. 33 Ale
hin vutepongi atu purongo mo lavira la vano mo
hoje na matara maja isara, ale enia peresi na vao
tari na imana la paptijo vahatea. 34 Ale pa tamlohi
atumo lo kilau na ima filangi mo lavira la sahe na
imana, ale mo tau na hanhani na nahora ale mo
avulahi tavera peresi na vao imana, matan enira
la tau na nora rasua hin God.

35 Pani na nahonaho rani, la tamlohi aria atu la
fule na nora police vara la verea isan tamlohi atu
mata kilau na ima tilangi lara, “O tinatihira!”

36 Pa tamlohi atu mata kilau na ima filangi, mo
vere retireti atu isan Paul mara, “Tamlohi aria, la
vahartule vara a tinarihi kamim. Ale matana, ha
malue ha vano na tamata.”

37Pani Paul mo verea isana police atu mara, “La
tamlohi atu la hamaji kamam na naho tamlohi,
la sopo usuri na posposi tataholo mata ari na
tamlohi, hina purongo vara kama mara Rome,
ale la pulahi kamam na ima rilangi. Ale nake,
la opoia vara la tinatrihi kamam tamlohi la sopo
levosahia? Mo sopo te malele sohena. Ha vano ha
verera hiniavara enirala pamainike, ale la narihi
kamam.”

38La police atula vere la retireti atu isan la tam-
lohi aria atu. Alela tamlohi aria atu lara la rongoa
vara Paul enia Silas enira mara Rome, la matahu

tavera matana. 39 Ale la mai la fomtuhutuhu
isara. Ale la lavi natihira la usira filangi vara la

malue hin taon tavera atu. 40Larala malue naima
rilangi, la vano la unu na iman Lydia, ale lara la

hite na vorai kalesia atu la retituetuenira moiso la

malue.
17

Paul Enia Silas La Kakau Thessalonica .
1Larala hahau roto Amphipolis enia Apollonia

moiso, la mai Thessalonica sei ima lotu nona Jew
matea mo lo toho ea. 2 Ale usuri na posin Paul, mo
lo matavuhi peresira mata Sabbath mo tolu, ale
mo lo vereuli na Retitapu isana tamlohi ea. 3 Mo
lo vereuli mamahuni na Retitapu na nona vujangi
sohena sava Ktisto i pa lavi na rongohaji, ale i pa
mele turu na mateia, ale mo verea mara, “Iesu
akerihi natu sei na lo retivujavujangia isamim,
enia Kristo atu.” 4 Tatua Jew atu la rasua peresi
na vao tavera mara Greek la lo lotu God peresi
na hatai aulu matuvana, la avulahi vara la tapala
peresi Paul enia Silas.

5 Pani tamlohi aulu nona Jew la mereimerei
hinira, ale la lavi na tamlohi sasati hai hin vao
tavera atu na jara maket, ale la vaira la mai vao
meresahi matea, ale taon tavera atu mo tapulo
roroa na leora. 6 Ale lara la sopo efi hite Paul
enia Silas, la reve tahitahi Jason peresi na vorai
kalesia hai, la vaira la turu na naho tamlohi aulu
matan taon tavera atu, la ulo lara, “La tamlohi
nike sei la lo posileji na varama, enira nahai la

pala nike sohen la pete vaia najara tinapua moiso,
7ale Jason mo avulahi hinira mo taura na imana!
Enira mo isoiso la lo turuleji na retileu non supe
nonamara Rome matan lalo vere na supe tinapua
matea hijana Iesu!”

8 Ale tamlohi peresi na tamlohi aulu matan taon
tavera atu lara la rongo la hinau sei, romira la
sopo sakele. 9 La tamlohi aulu atu matan taon

tavera atularalalavi na mania mata volituhunon
Jason peresi la vorai kalesia tinapua atu moiso, la

tinafrihira.

Paul Enia Silas La Kakau Berea

10 Hin vutepongi atu purongo, kalesia la tule
Paul enia Silas la malue la vano Berea, ale lara
la pala atu, la vano la unu na ima lotu nona
Jew. 11 Ale Jew matan Berea enira tamlohi ale
lelevosahi, la jeu la haratu Thessalonica, matan la
lo opoia jea vara la tapurongo hin retisohai atu na
rani hatehateahi, ale la lo kilau usuri mamahuni
na Retitapu matan vara la hitea vara mo sohena
teni mo vono. 12 Ale matana, vao tavera isara
la rasua peresi na mara Greek aulu hai lamane
peresi na hatrai. 13 Pani Jew matan Thessalonica
lara la rongoa vara Paul mo lo retivujavujangi
na retisohai mata reti non God Berea, la mai ea
sohena, ale la vai na vao matea matan vara la vai
na fomi tamlohi la sati. 14 Ale vahatea purongo
la vorai kalesia atu la fule Paul mo sivo na tasi,
pani Silas enia Timothy la lo toho atu Berea. 15La

haratu la lo tiroma hin Paul la lavia mo sivo la
tikeli Athens, ale Paul mo verea isara mara la vere
Silas enia Timothy la sinai isana vila, ale la vorai
kalesia atu la malue la sahe matara.

Paul Mo Retivujavujangi Athens

16 Ale na rani Paul mo lo saovira Athens, fomina
mo jovi tavera matan mo hite taon tavera atu mo

mafivi na tamasi. 17 Ale mo lo vano na ima lotu
nona Jew vara i retlvu]avu]angl isara peresi na

tamlohi roroha sei la lo lotu God ea, ale na rani
hatehateahi mo lo vujangi na vao tamlohi seila lo
toho na jara maket.

18 Ale Paul mo mele sorasora peresi na tamlohi
hai la lo usuri na vujangi non Epicurus peresi hai
non Zeno sei la tovira Stoic,” ale hai la lo usia
lara, “Tamlohi rongorongo vono nike mo lo vere
na sava nahai?” Tatuara lara, “Vara o tapurongo
usuria, o pa hitea sohena vara mo lo vujangi na
rasua paro matea.” La pa verea sohena matan
Paul mo lo retivujavujangi na Retituhu matan
Iesu peresi na nona sauteterahi. 19 Ale la lavi Paul

la vano na council nora sei hijana Areopagus,f
lara, “O efivereuli kamam hin vujangi paro aker-
ihi sei ko lo retivujavujangia? 20 Matan ko lo vere
na hinau paro hai nahai na peromam, ale kama
opoia vara kama levosahi na raramira.” 21 Mara
Athens peresi na tamlohi mara jara tinatinapua
seilalo toho atu, tarealalo opoia varalalo sorahi
na fomromi paro sei la pa pala purongo.

* 1718 Epicurus/Zeno: Epicurus enia Zeno la vujangi na nora
kilakilau mata mauri isana tamlohi. Ale hai la usurira, la haratu la
lo usuriralalo verea vara enira la tamlohilelevosahi. Hija tamlohi
usurinon Epicurus enia Epicurean, ale hija tamlohiusurinonZeno

enia Stoic. T 17:19: Areopagus: Council akerihi enia mo lo kilau
usurina vujangi tarila lo unu Athens peresi na tamlohira.

22 Ale Paul mo turu na naho vao matan Areopa-
gus atu ale mara:

“Mara Athens, na hitea vara kamim ka rilangi
na sava ka lo rasua, 23 matan nara na lo hahau
ralihi, ale na hite na nomim hinahinau mata lotu,

ale na mele hite na uliuli matea mo lo toho na
votavota vara,

Isana god matea
kama sopo levosahia

Matan haratu a pa retivujavujangi kamim hin
God atu sei ka lo lotua pani ka sopo levosahia.

24 God atu sei mo vai na varama peresi na
hinau tari hinia enia Moli matan na tuka peresi
na varama, ale mo sopo toho na ima lotu sei
tamlohi la lo vaira na limara, 25 teni tamlohi la
sopo volitusi isana na limara sohena vara enia
mo opoi te hinau isara, pani enia natu mo sile na
mauri peresi na maromaro peresi na hinau tari

isana tamlohi tari. 26 Ale na tamlohi matea mo vai
na tamlohi mara jara tinatinapu tari vara la toho

najaratarinavarama, mo taunanoraraniale mo
tau na jara sei vara la pa toho ea, 27 matan vara
la pa ale God, ale la pa tarongo ale vara la tapaia,
pani enia mo sopo toho asau hinita hatehateahi.
28 Matan hinia, enta ra lo mauri, fa lo vavahinau
ale ra lo toho, sohena nomim tamlohi lelevosahi
hai la verea moiso lara, ‘Matan enfa sohena enfa
taniana.’

29 Ale matan enta sei 'a natun God, ta pa sopo

romromia vara God enia hinau matea la vaia na
gold teni silver teni vatu, teni te niniu tamlohi la

vai mamahunia usurina romira. 30 Matan haratu,
hina purongo vara God mo lo kilau purongoi la
haratu la lo toho na mauri rofoha, pani nake, mo

lo retileu vara tamlohi tari na jara tari vara la pa
vahatina nora hehe, 31 matan enia mo tau na rani
matea moiso vara i pa ari na varama usuri na
nona posposi tataholo jea na lima tamlohi matea
enia mo vifonia, ale mo vujangia mo memera

isana tamlohi tari hin haratu mo sauteterahia na
mateia.” o )
32 Alelaralarongonaretireti matan sauteterahi

atu, hai la tapulo vaivaia. Pani hai lara, “Kama pa
mele tapurongo isam matan la hinau akerihi hin

te rani.” 33 Ale Paul mo malue na naho tamlohin
Areopagus atu. 34 Pani tamlohi hai la usuria ale la

rasu na sava mo lo verera. Vonara matea hijana
Dionysius, enia tamlohi matea hin council tavera
atu Areopagus, ale harai matea hijan Damaris, ale
mele tamlohi tinapua hai peresira.

18

Paul Mo Tapai Priscilla Enia Aquila

1 Hitahun haratu, Paul mo malue Athens mo
sivo Corinth. 2 Ale mo tapala peresi na Jew matea
hijana Aquila mara Pontus matea sei mo pa tai
Italy purongo peresi narouna Priscilla, matan
Claudius, supe matan Rome, mo retileu vara Jew
tari la malue Rome, 3 ale matan Paul, enia nona
voko mo sohera la lo vai na tent, ale mo lo toho
peresira mo lo voko peresira.

4 Ale na Sabbath hatehateahi, Paul mo lo retivu-
javujangiisana Jew peresi na mara Greek na nora

ima lotu ale mo lo vaihitea vara la levosahia vara
Iesu enia hare.
5> Silas enia Timothy lara la tai Macedonia la

pala, Paul mo tau vevuhi na nona rani mata re-
tivujavujangi na reti non God, ale mo lo vereulia

isana Jew tarea vara lesu enia Kristo atu la lo
kilau matana. ¢ Pani Jew lara la fohu hinia, ale
la verelejlejia. Paul mo vai na tovongi matea
mo vujangi na nona rohu hinira hin haratu mo
sarsarhi natihi na tangotango na nona ruru ale
mara, “Raemim i pa toho na patumim, mo sopo
te noku hinau hinia! Mo tapulo nake, a pa vano
isana tamlohi rotoha!”

7 Moiso, Paul mo malue hin nora ima lotu atu

mo vano mo unu na ima matea mo lo toho na
pahisan ima lotu atu, enia iman Titius Justus,

tamlohi fotfoha matea pani enia mo lo lotu God.
8 Pani Crispus, tamlohi aulu mata ima lotu atu,
enia peresi na vao imana sohena la rasu Moli.
Mara Corinth tinapua hai sei la rongo hinau atu,
la rasua, ale la lavi na paptijo sohera.

9 Ale Moli mo vujangi Paul na hinau matea so-
hena mavuho matea hin vutepongi atu, mo verea
isanamara, “O sopo matahu, oretireti, 0 Sopo puni
na jingom, 19 matan enau na lo toho peresiho, ale
tea isopo eritikeli na epem vara i komoho, matan

noku tamlohi hin taon tavera nike la marivi.”
11 Matan haratu, Paul mo lo toho atu mata tauni
matea vitu mo limarave, mo lo vujangi na reti non

God isara.

Paul Mo Turu Na Nahon Gallio
12 Ale hin rani atu Gallio mo lo aulu hin Achaia,
Jew la pulutahi jara matea la vai na vao tavera
matea, ale la turuleji hin Paul, la taurilatia la vaia
mo turu na naho jara aria vara la aria 13 lara,

“Tamlohi akerihi mo lo verea isana tamlohi vara
la lotu God na malele matea mo sopo usuri na

posposi seileu non Moses mo lo verea.”

14 Paul mo tatamahu vara i pa retireti pani
Gallio mo verea isan la Jew atu mara, “Vara hinau
akerihi enia mata tope na leu matea, teni matan
te vafen sasati, i pa tataholo vara a tapurongo
isamim Jew matana, 15 pani matan enia mata
nomim retireti peresi na hija tamlohi peresi na
nomim leu, kamim purongo ha vai tataholoia. A
pa sopo arina hinau sohena.”

16 Ale mo vai na nona tamlohi la sohai natihira
na nona jara aria. 17 Ale vao atu la taurilati Sos-
thenes, tamlohi aulu mata ima lotu nona Jew, ale
la tapulo tamajia na naho jara aria atu purongo,
pani Gallio mo sopo kilaura hinia.

Paul Mo Mele Vano Antioch Matan Syria

18 Paul mo mele toho Corinth mata rani matu-
vana moiso natu mo vere enfa vuho isana vorai
peresi na vevorai kalesia atu. Ale mo vele na boti

matea peresi Priscilla enia Aquila matan vara la
vano Syria. Paul mo hiri natihi na vuluna hin rani
atulapalotoho Cenchreae matavujangiavaramo
vai vevuhi na nona retitauhi. 19 Na rani la pala
Ephesus, Paul mo tinafihi Priscilla enia Aquila
la pa lo toho atu. Ale enia mo sahe mo unu na
ima lotu nona Jew, ale mo retivujavujangi isara.
20 Mara Ephesus lara la usia vara i toho peravu
isara, mo verea isara mara mo vono, 21 pani mo
vere enfa vuho isara ale mara, “Vara na masalon
God, a pa mele mai isamim.” Moiso la mele vele
hin boti atu, la malue Ephesus. 22 Ale lara la hoso
Caesarea, Paul mo sahe Jerusalem vara i sile na
retioloolo isana vao kalesia ea tiroma, moiso mo
pa sahe Antioch matan Syria.

23 Mo lo toho atu mata makomo rani, moiso
mo mele malue mo sahe mo falihi na jara matan
Galatia enia Phrygia vara i vai na tamlohi usuri
hin la jara atu la mele filangi.

Apollos Mo Tapulo Na Nona Vavahinau
24Hin pongi atu Jew matea hijana Apollos mara
Alexandria mo pala Ephesus. Ale enia tamlohi

sorasora fuhu matea mo levosahi mamahuni na
Retitapu. 25 Mo lavi na nona levosahi matan Moli

moiso, ale maurina mo lo vujangi na nona avu-
lahi na nona retireti peresi na vujangi tataholo
fuhu na hinahina varatuhu hin Moli, pani nona
levosahi mo tikeli na paptijo non John purongo.
26 Mo tapulo na nona retireti nalolo ima lotu nona
Jew mo sopo te matahu hinia. Pani Priscilla enia
Aquilalaralarongoa, la tovi rorohia vano hasena,
ale la vere tataholoi na malelen God isana.

27 Hitahu, Apollos mara mo opoia vara i sivo
Achaia, vorai kalesia peresi na vevorai kalesia la

retituetuenia vara i vaia. Ale la uli na leta matea
isana vorai kalesia Achaia vara la lavia. Mara mo
pala isan la haratu la rasua atu, mo tuenira mo

tavera usuri na fomfruhu non Moli, 28 matan mo
vilijovjovi vevuhi na romfomi nona Jew na naho
tamlohi. Ale mo vujangira usuri na Retitapu vara
Kristo atu enia Iesu.

19

Hatolu Hahau Mata Vavahinau Non Paul
1 Ale hin rani atu Apollos mo lo toho Corinth,
Paul mo hahau roto na uratan Asia mo pala Eph-
esus. Ale hin jara atu mo tapai na tamlohi usuri
hai, 2 ale mo verea isara mara, “Kamim ka lavi na

Tanume Tapu hin rani atu ka tapulo rasua, teni
mo vono?”

Lararamialara, “Mo vono, kama sopo lorongoa
vara te Tanume Tapu mo lo toho.”

3 Ale Paul mo verea mara, “Vara sohena, kamim
ka paptijo na sava?”

Lara, “Paptijo atu John molo vaia.” 4Paul mara,
“Paptijo atu John mo lo vaia, enia paptijo mata
vahari na hehe, ale mo lo verea isana tamlohi
vara la pa tau na nora rasua hin haratu mo lo mai
hitahu hinia, enia mo lo vere Iesu sei.”

> Lara la rongo hinau atu, la paptijo na hijan
MoliIesu, 6ale Paul mara mo taunalimana hinira,
Tanume Tapu mo mai hinira ale la tapulo retireti
naleo tinatinapua, alelalo retimangovi. 7Korong,
enira tupu sangavulu fomana mo rua.

Vavahinau Non Paul Ephesus

8 Ale Paul mo unu na ima lotu nona Jew, ale
mo retivujavujangi mo sopo te matahuisana mata
vitumo tolu. Mo vere mamahunia vara mauri atu
God mo aulu hinia mo sohena sava, ale mo vaira
la hitevosahi na nona vujangi matan mauri atu.
9 Pani tatuara la lo turu rilangi na fomira hasera,
ale la rohu vara la rasu. La verelejleji rasua atu

na naho tamlohi. Ale Paul mo malue mo lavi la
tamlohi usuri atu peresia. Na rani hatehateahi

la lo pulutahi na ima matavuhi matan Tyrannus,
ale mo lo retivujavujangira ea. 10 Paul mo vaia

sohena mata tauni mo rua matan haratu tamJohi
tari sei la lo toho Asia, Jew peresi na tamlohi

toroha, la rongo na reti non Moli.

La Natun Sceva Atu Mo Limaravrua

11 God mo lo vai na matamata tavera tinatina-
pua na liman Paul. 12 Ale matana, hina purongo

vara te ruru kamoti teni ruru mata voko purongo
la tiana hutin Paul, ale varalalavirala vanoisana
tamlohi rojoa, mo vai na nora rojoa la tihai, ale
tanume sasati la malue hinira.

13 Ale pani Jew hai sohena, la lo titiu natihi na
tanume sasati na taon la lo vano hinira, pani la
vaihitea vara la vaia na hijan Moli Iesu isan la
haratu sei tanume sasati la lo toho hinira, ale la
verea sohen harihilara, “Naloretileu filangiisam
na hijan Iesu sei Paul mo lo retivujavujangia vara
o malue!” 14 Vorai mo limaravrua la natun Jew
matea hijana Sceva, enia mo lo hase verea vara
enia pris aulu matea, enira natu la lo vai la hinau
nike. 15 Pani lara la vaia, tanume sasati matea mo
raramira mara, “Na levosahi Iesu, ale na levosahi
Paul makomona, pani kamim sava tamlohi hin

kamim?” 16 Pa tamlohi atu sei tanume sasati mo
lo toho hinia mo kue matara mo hamajira vavano

lalevosahi, ale la hitea sohena la sopo eti mele vai
te hinau, la turula maro la rovo malamala, panila
loso na raera la vano.

17]Jew tari peresina tamlohi rotoha tari Ephesus
la rongo sorasora akerihi, ale mo vaira la matahu
enira mo isoiso. Ale hijan Moli Iesu mo lavi

na hasohaso tavera matana. 18 Matuvana hin la
haratu sei la rasu Iesu, la sinai la turu nahonaho,

la taviti na sava hehe la vaira. 19 Vao tavera
sei la 1o mahumahu, la lavi na nora puku mata

mahumahu la takonahira jara matea, ale la sulira
na naho tamlohi tari. Lara la evi na volin la puku
atu hatehateahi, evira mo isoiso mo tataholo na
volvoli mata voko mata rani mo tari vaha ngavulu

lima (50,000). 20 Matan haratu, retisohai
hin Moli mo ulua, ale suihana mo posi na mauri
tamlohi matuvana.

Tamlohi Lotulotu Vono La Mai Jara Matea

21 Hitahun la hinau atu, Paul mo tau na fomina
varaisivo Jerusalem, ale vara i hahau roto Mace-
donia enia Achai. Mo verea mara, “Vara na sivo
atu moiso, na opoia vara a vano a hite Rome.”
22 Mo fule nanona tamlohi tuetueni mo rua, Timo-
thy enia Erastus la vano Macedonia, pani enia mo
mele toho atu Asia mata makomo rani.

23 Hin la rani atu patumasa tavera matea Eph-
esus mo pala mata rasua hin Iesu. 24 Mo tapulo
na tamlohi matea hijana Demetrius, enia tam-

lohi matea mo lo vai na tamasi varihi mata nora
Temple sei la tovia Artemis na silver. Ale enia

peresi la haratu la lo vaira, la lo vai na mania

tavera matana. 25 Mo tovi matavuhila tamlohiatu
peresila haratu lalo vavahinau na hinau mariviti

i sohera, ale mara, “La tapala, ka levosahia vara

notra mauri tavtavi mo lo mai na nota vavahinau.
26 Ale ka hitea ale ka rongoa vara Paul akerihi

natu, mo lo vai na tamlohi vao tavera la lo rasua,
ale nake la lo vahari hin nora god Artemis, matan
mo lo verea isara mara god sei tamlohi la lo vaira
na limara purongo, la sopo god varatuhu, ale mo
sopo vujangia nike Ephesus purongo, pani na jara
tari Asia sei mo lo vano ea. 271 pa sopo sati
purongo na nofa vavahinau mata tavtav, pani
matan tamlohi la pa romfomi purongo na temple
non god harai aulu sei Artemis, enia peresi na
tamlohi na jara tari Asia peresi na varama sei la
lo lotua, la pa rongo i sati matan hijana mo jovi.”

28 Lara la rongoa la lolokoru patura, ale la
tapulo ngara lara, “Artemis nona mara Ephesus
enia mo aulu jea!” 29 Taon tavera atu mo mativi
na uloulo, ale vao tavera atu la maro la vano na
nora jara tavera mata matavuhi, la lo reve tahi-
tahi Gaius enia Aristarchus, tamlohi mo rua mara

Macedoma sei la lo usuri Paul na nona hahau.
0 Pani Paul mara mo opoia vara i unu hin jara

matavuh1 tavera atu, tamlohiusurila horoa. 31 Mo
SOpo enira purongo pani tapalan Paul hai sohena,
enira tamlohi aulu matan jara atu Asia, ale la
sohai naretisohai matea isana la usia rilangi vara
i1sopo unu hin jara matavuhi atu.

32 Hin matavuhi atu, tamlohi hai la lo ngara
mata hinau matea, hai la ngara na hinau tinapua
matan matavuhi atu mo vaore hajavua, ale matu-
vana la sopo levosahia vara la lo matavuhi mata

sava. 33 Tatuara hin vao atu la fomtromia vara
enia matan Alexander, matan Jew hai la sohaia

mo sahe na nahon matavuhi atu. Ale Alexander
mo lo tahe na limana matan mo opoia vara i

vere mamahunia na nahon vao atu, vara hinau
nike Jew la sopo vaia. 34 Pani vao atu lara la
hitea vara enia Jew matea, la mele tapulo uloulo,
ale la taurilati uloulo atu mata aoa mo rua lara,
“Artemis nona mara Ephesus enia mo aulu jea!”
35 Ale hitahun haratu, tamlohi tavera matan

taon atu mara mo vaira la toho malum mo verea
mara, “Mara Ephesus, sava tamlohi natu mo sopo

levosahia vara taon matan Ephesus mo lo kilau
mamahuni na temple non Artemis aulu peresi na
vatuna sei mo jovi na tuka? 36 Matan la hinau atu
teaisopo efihaluhinira, mo fuhujeavarahatoho
malum ha soporongorongo vono! 3 Matan ka lavi

la tamlohi nike la sinai nike, la sopo tamlohi mata
vavanaho na temple teni la lo retisatihi nota god
harai. 38 Ale, vara Demetrius peresi la haratu la
lo vai voko akerihi, la rongo mo sati matan tea,
ima aria mo lo roi, ale tamlohi aria la lo toho
purongo, mo fuhu vara la usuri na malele leu ea.
39 Pani vara ka mele opoi te hinau aulu hinia, ha
pa vaitataholoia na nota matavuhi tavera hitahu.
40 Matan varaivono, tamlohi tavera matan Rome,
la pasile natalaiisan matavuhitavera nike matan
mo vaore hajavua, ale mo sopo te retireti ruhu tea

iefivereamatan matavuhinike.” 41 Mara mo vere
la hinau atu mo isoiso, mo fulera la mule.

20

Paul Mo Mele Vano Macedonia Peresi Greece

1 Matavuhi tavera atu mara mo isoiso, Paul mo
tovi na tamlohi usuri la mai jara matea. Ale
mo retituetuenira moiso mo vere enta vuho isara
ale mo malue mo vano Macedonia. 2 Na nona
hahau mo lo vano mo retituetueni na kalesia na
taon hatehateahi na malelena vavano mo pala
Greece. 3Mo lo toho vitu mo tolu atu, ale Paul mo
tatamahu vara i vele na boti matea i sivo Syria,
pani matan mo rongoa vara Jew la hatihi moiso
vara la pa vai te hinau isana, mo posi na fomina
ale mo mele sahe mo hahau roto Macedonia.

4 Tamlohi hai la lo usuri Paul sohen: Sopater
mara Berea natun Pyrrhus; Aristarchus enia Se-
cundus mara Thessalonica, Gaius mara Derbe;
Timothy, Tychicus enia Trophimus matan Asia.
5 La tamlohi nike la vano Troas tiroma vara la lo
saovi kamam ea. 6 Rani mata Passover la vano
moiso, kama vele na boti matea Philippi, ale kama

maro na tasi mata rani mo lima moiso, ale kama
pa hoso isara Troas. Kama lo toho atu mata rani
mo limaravrua.

Paul Mo Mele Vano Troas

7Na Sunday, kamara kama pulutahi jara matea
mata hanhani non Moli, Paul mo tapulo vujangi
na tamlohi, pani matan mo tau na fomina moiso
vara i1 mele rani sahe i pa malue, mo vujangira
vavano mo livuha vutepongi. 8 Kama lo sakele
na jara matea mo aulu makomona na lolon ima
atu kama lo toho hinia, ale lamu matuvana la
lo hani hin jara atu, 9 ale uluvou matea hijana
Eutychus mo lo sakele na windoa matea, ale mo
lo tapulo juruvi fomaliho, matan Paul mo retireti
mo peravu. Ale mara mo juruvi fomaliho hin jara
atu sei mo aulu sohena ima mo tolu, mo jovi sivo
na lepa mo mate. 10 Pani Paul mo sivo isana mo
rautoho, ale mo tapea na limana ale mara, “Ha
sopo matahu, mo lo mauri.” 11 Moiso Paul mo
mele vele sahe aulu hin jara atu, ale mara mo
tope na pereti ale la hania moiso, mo mele tapulo
retireti peresira vavano mo rani, moiso mo malue
isara. 12 Ale la lavi uluvou atu mo mule, ale la
avulahi tavera matan mo lo fruhu purongo.

Patu Tamlohi Kalesia Matan Ephesus

13 Kama vano tiroma na boti ale kama malue
kama sivo Assos, matan vara kama pa tapai Paul
ea, matan enia mo verea maraipahahaupurongo
i sivo atu, ale kama pa lingia atu. 14 Kamara
kama tapai Paul Assos, mo vele na boti kama sivo
Mitylene. 15 Kama malue atu ale mo mele rani
sahe kama tikeli Chios, mo mele rani sahe kama

pala Samos, ale mo mele rani sahe, kama tikeli
Miletus.

16 Matan Paul mo opoia vara i jeu Ephesus
matan vara i sopo mele toho matan te rani atu
Asia matan mo lo vaivila vara i sivo Jerusalem
tiroma moiso i pa rani mata Pentecost. 17 Kama

hoso Miletus ale Paul mo sohaina retisohai matea
isana patu tamlohi mata vao kalesia Ephesus vara

la sinai la tapaia atu.

18 Lara la pala mo vere isara mara, “Kamim

ka levosahi na mauriku hin rani atu na lo toho
peresi kamim mo tapulo hin rani atu na tau na

paloku Asia. 19 Na volitusi non Moli na posposi
Fomatano peresinatangiale peresinaranitrilangi
sei la mai isaku na sava Jew la hatihia mataku.

20 Pani ka levosahi mamahunia vara hin la rani
atu na sopo turu juha na noku retivujavujangi

isamim matan te hinau seivarai efi tueni kamim
hinia. Ale na sopo turu juha hin te hinau na noku

vujangi isamim na naho vao tamlohi teni na lolo
ima hatehateahi, 21 ale na lo retivuhesi isana Jew
peresi na tamlohi rofoha mata vahati na hehe la
mai isan God na rasua hin nota Moli Iesu.

22 Ale nakerihi, Tanume Tapu mo lo sohaiau
vara a sivo Jerusalem, ale na sopo levosahi na
sava i pa masese isaku atu, 23 pani Tanume Tapu
mo pete retifoatroahaiau hinia moiso na taon tari
sei na lo vano ea vara ima filangi peresi na noku
tipahi la lo saoviau ea. 24 Pani mauriku i pa
sopo fuhu matan te hinau isaku vara a sopo vai
vevuhi na sava Moli Iesu mo taua na limaku,

enia vavahinau sei mata vereuli na Retituhu mata
fomfiuhu non God.

25 Ale nakerihi na lo vere tataholoia kamim
hinia vara i pa sopo te vonamim hatea sei na lo

hahau ralihi na lo retivujavujangi mauri atu God
mo aulu hinia isana, i pa mele hiteau. 26 Matan
haratu, na lo verea vara mo sopo te noku hinau
hinia na faemim. 27 Matan na sopo turu juha vara
a sopo vereuli kamim na fomromi tavera tari non
God.

28 Ha hase kilau mamahuni kamim peresi na
vao kalesia sei Tanume Tapu mo vai kamim ka
aulu hinira, vara ha tiroma na vao kalesia non
God sei mo volira na raena. 29 Na levosahia, vara
a malue isamim, tamlohi sasati sohena viriu jala
la pa maiisamim, la pa komo na vao kalesia, ale la
sopo eri fomromira. 30 Mo sopo haratu purongo
pani na lolomim tataholo te tamlohi la pa turu la
vujangileji na retivaratuhu matan vara la pa lavi
te nora tamlohi usuriisamim. 31 Matan haratu, ha
pa sopo peka, halo romfomia vara, mata tauni mo
tolu, tarea nalo retifoafoahai kamim hatehateahi
peresi na wai mataku.

32 Ale nakerihi, na lo tau kamim na liman God
matan vara ha pa sile na retisohai mata nona

romruhu. Retisohainikeieritueni kamimvaraha
rilangi, aleisile kamim na koruna peresila haratu

sei God mo tapuhira.

33 Ka levosahi mamahunia vara na sopo usi tea
hin te silver, gold teni ruru. 3¢ Kamim ka levosahi
mamahunia vara enau peresi la haratu sei la
toho peresiau, kama lo hanhani na masumasuku
purongo. 35 Na noku tovongi na lo vujangi kamim
hinia vara, vara ha lo vavahinau ha pa tueni la
haratu la sopo rilangi, ale ha fomfomi na reti non

Moli Iesu sei enia hasena mo verea mara, ‘Avulahi
taveraipa vano isan haratu sei mo lo silea mo jeu
haratu mo lavia.” ”

36 Mara mo vere la hinau atu moiso, mo papaohi
sivo atano peresira ale mo usiusi. 37 Enira mo
isoiso la tapulo tangi aulu, la raho Paul ale la
pungosia, 38 fomira mo pa satijea matan mo verea
mara la pa sopo efi mele hitea, moiso la usuria la
sivo vara la taua na boti.

21

Paul Mo Sivo Jerusalem

1Kamara kama tinatihira, kama malue vano na
tasi, ale kama sivo tataholo na ureuren Cos, ale
mo mele rani sahe kama pala Rhodes, ale kama
malue atu kama hoso Patara. 2 Hin jara atu kama
tapal na boti matea, mo tatamahu vara i sivo
Phoenicia, kama vele hinia ale kama malue vano
na tasi. 3 Kama kilau vano na ureuren Cyprus
mo lo sale vara i tihai na maraumam, ale kama
lo sivo Syria, ale kama hoso Tyre matan boti atu
ipatinatihi na nonalavlaviatu. 4 Ale kama ale na
tamlohi usuri hin jara atu ale kama hitera, kama
lo toho peresira mata rani mo limaravrua. La
lo tarea isan Paul lara Tanume Tapu mo verea
isara vara i sopo tau na palona Jerusalem. 5 Mo
turu tetelehi na rani vara kama pa malue na boti,
enira mo isoiso peresi na naroura, na natura, la
usuri kamam kama malue hin taon tavera atu,
ale kamara kama papaohi na oneone kama usiusi
moiso, 6 kama vere enfa vuho isara hatehateahi
moiso kama vele hin pa boti, ale enira la mele
mule.

7Kama mele tapulo na nomam hahau atu Tyre
kama sivo kama hoso Ptolemais, ale kamara kama
tulahi na vorai kalesia peresi na vevorai kale-
sia atu moiso, kama lo toho peresira mata rani
matea. 8 Mo mele rani sahe, kama malue kama
sivo kama hoso Caesarea, ale kama unu na iman
Philip. Enia evangelist matea, enia deacon matea
hin la haratu mo limaravrua, ale kama lo toho
peresia. 9 Venatuna mo vati la sopo lo lahi, ale la
lo retimangovi.

10 Kama lo toho atu mata rani mo visa moiso,
provet matea hijana Agabus mo tai Judea mo
sinai. 11 Mo mai isamam, mo lavi na otin Paul,
mo liho na limana peresi na palona hinia ale
mara, “Tanume Tapu mo verea mara, ‘Hin malele
akerihi natu, Jew matan Jerusalem la pa liho tam-
lohi atu sei otina nakerihi, ale la pa taua na lima
tamlohi rofoha.” ” 12 Kamam peresi la haratu la
lo toho atu, kama rongo hinau atu sohena, kama
verea filangiisan Paul varaisopo sahe Jerusalem.

13 Moiso Paul mo verea mara, “Ka lo vai na sava
nahai? Matan nomim tangi mo lo vaiau na lo
rongo mo sati! Matan enau na tatamahu moiso
vara la pa lihoau, ale vara a mate Jerusalem mata
hijan Moli Iesu.”

14 Ale matan kama sopo eti horoa, kama sopo
mele vere te hinau pani kamara, “Ra pa usuri na
masolon Moli purongo.”

Paul Mo Kakau Jerusalem
15SHitahunlaraniatu, kama tatamahu, ale kama
sahe Jerusalem. 16 Tamlohi usuri mara Caesarea
hai la usuri kamam, ale la lavi kamam la tau
kamam na iman Mnason mara Cyprus, enia mo

maitamlohi usurituaimoiso. 17Hin rani atu kama
pala Jerusalem, vorai peresi na vevorai kalesia la

lavi kamam na avulahi tavera.

18 Mo mele rani sahe, Paul mo usuri kamam
kama vano vara kama hite James peresi na va-
jlaha aulu na vao kalesia atu sei la lo toho atu.
19 Ale Paul mara mo sile na retioloolo isara moiso,
mo tapulo vereuli mamahuni na hinau tari God

mo vaia isana tamlohi fofoha nanonavavahinau.
20 Lara la rongoa la hasohaso God moiso, la verea

isana lara, “Ko levosahia vorai vara Jew mo tari
vaha visa moiso la tau na nora rasu hin Iesu pani
la pa lo turu rilangi na leu non Moses. 21 Ale la
rongoa moiso vara ko lo verea isana Jew tarisei la
lo toho na jara tamlohi fotfoha vara la sopo mele
usuri na leu non Moses, ale ko verea isara vara la
sopo taifralihi na natura teni vara la sopo usuri na
posifa matan tuai. 22 Vara mo sohena, a pa efi vai
na sava? La pa levosahia vara ko pala nike moiso.

23 Ale matana, o pa vai na sava kama pa verea
isam nakerihi: nomam tamlohi tupu vati nahai,

la vai na retitauhi isan God moiso matan vara la
pa hiri pilopilo, 24 0 lavira o vano peresira, o hase

onehiho usuri na leu non Moses peresira, ale o

voli na nora silesilea matan vara enira la eri hiri
pilopilo. Moiso tamlohi tari la pa levosahia natu

vara sava la lo rongoa matam enira hina purongo
matan engko ko lo hahau usuri na leu.

25 Pani isana tamlohi froroha sei la rasua,
kama pete sohai na leta moiso peresi na nomam
Ffomromivara la sopo hanina mit seila silea isana
tamasi moiso, ale la sopo inu na tae, ale vara la
sopo hani te majiseila punia, ale varalatoho asau
na mauri maji.”

La Taurilati Paul

26 Moiso mo mele rani sahe, Paul mo lavi la
tamlohi atu, ale enia mo hase vaia mo vokevoke
peresira, moiso mo vano na Temple mo vereuli

na isoiso rani mata nora retitauhi mata vokevoke
isana pris vara la pa sile na malamalai matara

hatehateahi.

_ 27La rani mo limaravrua atu mariviti vara la
isoiso, Jew hai matan Asia la hite Paul na lolo

rope Temple. La halu na vao matea matan vara la
pa taurilati Paul. 28 La lo uloulo lara, “Tavtavuin

Israel! Ha tueni kamam! Tamlohi nike natu mo
lo vujangi na tamlohi tari na jara tari vara la fohu

na nora tamlohi, nota leu ale jara tapu nike! Aulu
hin haratu, mo lavi na tamlohi foroha hai la unu
na lolo rope Temple, ale mo vai jara tapu nike
mo lumiha!” 29 Matan hin rani atu purongo la
hite Trophimus, mara Ephesus matea, mo lo toho
peresi Paul Jerusalem, ale lalo fomtromia vara mo
lavia mo unu na lolo rope Temple.

30 Ale tamlohi tari hin taon tavera atu la sopo
mele sakele malum, ale tamlohi la maro jara
matea, la tauri Paul ale la reve tahitahia mo malue
nalolo Temple, ale vahatea purongo mataruanala
pelati. 31 Ale la pa lo vaihitea vara la vilimateia.

Pani retisohai matea mo tikeli na commander
nona tamlohi vuro non Rome vara tamlohi tari
la lo vai na vaore rongorongo vono Jerusalem.

32 Vahatea purongo commander atu mo lavi na
tamlohi vuro peresi na captain la maro la sivo hin

vao atu. Ale vao atu lara la hite commander atu
mo mai peresi la tamlohi vuro atu, la sopo mele

tamaji Paul.

33 Moiso pa commander atu mo sinai mo tauri-
latia, ale mo retileu vara la lihoa na jen mo rua,

moiso mo usia vara enia hare ale vara mo vai na
sava mo sati. 34 Pani hai hin vao atu la lo ulo na
hinau matea, hai la lo ulo na hinau tinapua, ale

pa commander atu mara mo levosahia vara i pa
sopo efi lavuti na retivarafuhu matan vaore atu,
mo retileuvaralalavi Pauliununapatuimamata
vuro Jerusalem. 35 Alelarala mainajara sevsevuti
hin patu ima mata vuro atu, tamlohi vuro la tauri
Paul aulu na pilira matan vao atu la lo vaihitea mo
tilangijea varala vilimateia, 36 matan vao tamlohi
atu la lo usuria la lo ngara lara, “Ha vilimateia!”

Paul Mo Retireti Isan Vao Tavera Atu

37 Ale lara la pa lo lavi Paul mo lo unu hin patu
ima mata vuro atu, Paul mo verea isan comman-
der atu mara, “A efi vere na hinau matea isam?”

Commander atu mo hutua, mo faramia mara,
“Avel, engko ko levosahi na leo mara Greek?
38 Engko mo sopo pa mara Egypt atu sei mo lo
tiroma na vao mata valum naturihi, ale sei mo
tiroma na tamlohi mata vili na tamlohi mo tari
vaha vati (4000) la vano na jara tano koru?”

39 Paul mo raramia mara, “Mo vono! Enau Jew
matea mara Tarsus hin Cilicia, enau matan taon
aulu atu! O eri tinatihia vara a retireti isan la
tamlohi nike?”

40 Commander atu mara mo tinaftihia, Paul mo
turu hin jara sevsevuti atu, ale mo tahe na limana
isan vao atu, ale lara la toho malum, mo retireti
isara na leon tavtavuin Israel.

22

Paul Mo Tapulo Retireti

1 Ale Paul mara, “La vorai peresi na vajiaha,
ha tapurongo na sava a pa verea mata noku

vavahinau.” o
2Laralarongoa vara mo lo retireti isara na leon

tavtavuin Israel, la mele toho malum jea, ale mo
verea mara, 3 “Enau Jew matea, na vora Tarsus
hin Cilicia, pani na ulua hin taon tavera nike, na

lavi na noku lelevosahi isan Gamaliel usuri na
posposi tataholo mata leu nona nora pua, ale na

lo rilangi hin God sohen kamim nahapani. 4 Na
lo tipahi na tamlohi hin rasua sei, hai la mate
na noku vavahinau, na liho na lamane peresi na
hatai na taura na ima rilangi, 5 sohen pris aulu
peresi na tamlohi tari mata council la efi verea

mataku. Na lavi na leta isara matan vara a lavia
1 vano isana voraifa Jew, Damascus. Ale na pa

lo vano na maleleku matan vara a taurilatira ale
a tiroma hinira la mai Jerusalem vara la lavi na

talai nike, 6 ale na pa lo vano mariviti Damascus,
korong alo mo posi moiso, ale vahatea purongo,

memera tavera matea mo sasari ralihiau. 7 Ale na
jovi sivo na lepa na rongo na leo matea mo verea

isaku mara, ‘Saul, Saul, mata sava ko lo tipahiau?’

8 Ale na raramia nara, ‘Tamlohi tavera, engko
hare?’

Ale mo verea isaku mara, ‘Enau Iesu pa mara
Nazareth atu sei ko lo tipahia!” 9 La haratu la lo
toho peresiau la hite memera atu, pani la sopo
rongovosahi na leon haratu mo lo retireti isaku.

10 Ale na usia nara, ‘A pa vai na sava Moli?’

Ale Moli mo verea isaku mara, ‘O turu o vano
Damascus, hin jara atu la pa vereho na hinau tari
sei na vitoniho vara o pa vaira.” 11 Ale matan
na sopo mele efi kilau matan memera tavera atu,

la haratu la lo toho peresiau la tiroma hiniau na
vano Damascus.

12 Tamlohi matea hijana Ananias, mo lo lotu
God tarea usurina leu, ale Jew Damascus la verea
vara enia tamlohi fuhu matea, 13 mo mai isaku,
mo turu na pahisaku ale mo verea isaku mara,
‘Vorai Saul, o mele kilau!” Ale vahatea purongo na
kilau sahe na hitea.

14Moiso mo verea mara, ‘God nona nofa puamo
vitoniho moiso, vara o pa levosahi na masalona
vara o pa hite haratu mo Tataholo Jea, ale vara o
paetrirongo naretileu matea najingona, 1> matan
engko, o pa nona tuetueni isana tamlohi tari na
sava ko hitea ale sava ko rongoa. 16 Ale nakerihi,
ko lo saovi na sava? O turu, o lavi na paptijo, ale
God i pa hoje natihi na nom hehe, o tau na nom
rasua na hijan Moli.’

17 Na rani na mele mai Jerusalem, ale na lo
usiusi na lolo Temple, na hite na hinau matea
sohena mavuho matea, 18 ale na hite Moli mo lo
verea isaku mara, ‘O vila, o malue Jerusalem vila
matanlapasopo efilavinanom vereulia mataku.’

19 Na verea isana nara, ‘Pani Moli, enira hasera
la efi verea vara enau natu, na lo tau la haratu la
rasuho na ima rilangi, ale na lo hamajira na ima
lotu nona Jew tari. 20 Ale na rani nom tuetueni
Stephen mo mate, na lo turu atu na majinga hinia,
ale nalo kilau mamahuni na ruru non la haratu la
lo vilia’

21 Ale mo verea isaku mara, ‘O malue Jerusalem,
matan a pa fuleho o vano asau rove isana tamlohi
toroha!””

La Ari Paul Na Lolo Patu Ima Mata Vuro

22 Vao atu la lo tapurongo hinia mo tikeli reti
sei Paul mo verea mara, ‘La haratu la tamlohi
foroha.” Ale la ngaruhia lara, “Ha vilimateia! Mo
sopo tataholo varailo mauri!” 23 La ngara ngara,
ale la lo lanaftihi na nora ruru peravu, ale la lo
pulahi na tangotango aulu na masapa, 24 ale pa

commander atu mo retileu vara la lavia i unu hin
patu ima mata vuro atu. Mo vere na nona tamlohi

vara la pa rupia na asi maja mata lavi na rarami
nona retiusia, matan mo opoia vara i levosahia
vara vao atu mo lo ngarahia mata sava.

Paul Enia Mara Rome Matea

25 Lara la rirahi Paul na jara mata tamaji na
tamlohi moiso, Paul mo verea isana captain mata
tamlohi vuro matea mo lo turu na pahisana mara,
“Mo tataholo vara ha rupi na mara Rome matea
na asi maja matea, pani ka sopo lo aria?”

26 Pa captain atu mara mo rongoa sohena, mo
vano isan nona commander, ale mo verea isana
mara, “Ko levosahi na sava ko lo tatamahu vara
o vaia? Matan tamlohi nike enia mara Rome
matea!”

27Pa commander atu mo mai mo usia isan Paul
mara, “O to verea isaku, varatuhu vara engko
mara Rome matea?”

Ale Paul mo raramia mara, “He'e.”

28 Ale commander atu mo faramia mara, “Enau
na jalahi na mania tavera matan vara a efi mai
mara Rome matea.”

Paul mara, “Pani enau, na vora mara Rome
matea.”

29 Ale la haratu sei la lo tatamahu vara la pa
rupia na asi maja, la turu juha hinia vahatea. Pa
patu tamlohi vuro aulu atu mo matahu matan

mo levosahia vara Paul enia mara Rome tataholo
matea, ale enia natu mo verea vara la lihoa.

30 Mo mele rani sahe, ale matan pa patu tamlohi
vuro aulu atu mo opoia vara i levosahia i ruhu
vara Jew la lo tuvai Paul mata sava, mo uli natihia
ale mo retileu vara moli nona pftis peresi na tam-
lohi tari mata council matan Jerusalem la maijara

matea. Ale mo lavi Paul ale mo vaia mo turu na
nahora.

Paul Mo Turu Na Naho Council Jerusalem

1 Ale Paul mo kilau tataholo isana tamlohi hin
council atu, ale mara, “La vorai, na mauriku na
nahon God mo tikeli nake romiku mo sopo kaka
hin te hinau.”

2 Ananias pftis aulu mara mo rongoa, mo verea
mara la haratu la lo turu na pahisana la vojahia
na jingona. 3 Ale Paul mo verea isana mara, “God
1 pa vojahiho, ko tapnetano! Ko sakele atu vara o
ariau usurina leu, moiso ko lo tope na leu na nom
retileu vara la vojahiau.”

4La haratu la lo turu mariviti la verea lara, “Ko
fom vara mo tataholo vara o reti isan pris aulu
non God sohen haratu?”

5 Ale Paul mara, “La vorai, na sopo lo lev-
osahia vara enia ptis aulu. Matan na levosahia
vara Retiulia mo verea vara, ‘Ha sopo veresati na
nomim tamlohi aulu’.” Exo022.28

6 Moiso, Paul mo hitea vara sopen vao atu enia
Sadducee, ale sopera enira Pharisee, ale mo ulo
aulu isana tamlohin council atu mara, “La vorai,
enau Pharisee matea, enau natu Pharisee. Na lo
turuna aria matan nalo fomtoho na sauteterahi!”

7 Mara mo verea sohena, vasvas matea mo
malue isana Pharisee peresi na Sadducee ale vao
atu la patumasa. ® Matan Sadducee la verea vara
mo sopo te sauteterahi, teni te angelo teni te
tanume, pani Pharisee la rasu la hinau sei. 9 Ale
vao atu la vaore tavera, tamlohi vujangi mata leu
na vao Pharisee la turu ale la verea mo rilangi
lara, “Kama sopo hite te hinau i sati isan tamlohi
nike. I pa sohena sava vara te tanume fuhu teni
te angelo mo lo retireti isana?” 10 Ale commander
atu mara mo hitea, mo matahu vara la pa tarirari
Paul, ale moretileu vara nona tamlohivuro la sivo
la lavi narihia na nora suiha, ale la mele lavia i
vano i unu na patu ima mata vuro.

11 Hin vutepongi atu Moli mo turu mariviti isan
Paul ale mo verea mara, “O sopo matahu! Matan
sohena nakerihi ko lo vereuliau nike Jerusalem, o
pa vereuliau sohena Rome.”

La Hatihia Vara La Pa Vilimatei Paul
12Mo mele rani sahe, vao Jew matea la mai jara
matea, lalihoranaretitauhi matea varala pasopo
tikeli te hanhani teni te wai vavano, la vilimatei
Paul. 13 Vao atu sei la vai retitauhi atu mo jeu mo
ngavulu vati (40).

14 La vano isana pris aulu peresi na vajiahara,
ale lara, “Kama liho kamam na retitauhi matea
vara kama pa sopo mele tikeli te hanhani teni te

wai vavano kama vilimatei Paul. 15 Ale nakerihi
kamim peresi na tamlohi council ha vaharule

matana isan patu tamlohi vuro aulu atu, vara i

lavia i sinai isamim. Ale ha vaia sohena vara ha
pa mele kilau usuri mamahuni na nona aria. Ale

kama pa tatamahu vara kama vilia na malele, ale
i pasopo eri kakau nike.”

16 Pani natun vetasin Paul mara mo rongoa vara
la pa luhu hinia, mo mai mo unu hin patu ima

mata vuro atu mo vereulia isan Paul 17 Ale Paul
mo tovi na captain matea hin la captian atu mara,

“0O lavi uluvou nike i sahe isan nom commander,
ale uluvou nike i pa vere na hinau matea isana.”

18 Ale captain atu, mo lavia mo sahe isan nona
commander ale mara, “Paul mo toviau mo usiau
vara a lavi uluvou nike i mai isam, matan enia mo
lavi na retisohai matea vara i pa silea isam.”

19 Pa commander atu mo tauri na limana, ale
mo lavia la sivo enira hasera, ale mo usia mara,
“Sava natu ko opoia vara o verea isaku?”

20 Mo raramia mara, “Jew la majinga moiso vara
pavuho, la pa usiho vara o lavi Paul i sivo na
council, vara la pa mele kilau usuri mamahuni
na nona aria. 21 Pani o sopo tinatrihia vara la
haluhaluho matana! Matan tamlohi mo jeu mo
ngavulu vati (40) la paluhula

lo saovia. La lihora na retitauhi matea moiso vara
la pa sopo tikeli te hanhani teni te wai vavano la

vilimateia. Ale nakerihila tatamahu moiso, la lo
saovina nom majinga purongo natu.”

22 Moiso, commander atu mo fule uluvou atu
mo mele malue, ale mo verea isana mara, “O sopo
mele vere tea hin hinau akerihi ko verea isaku.”

La Lavi Paul Mo Sivo Caesarea
23 Moiso, pa commander atu mo tovi na nona
captain mo rua, ale mo verea isara mara, “Ha
tatamahuni te tamlohi vuro i ngavulu sangavulu
rua (200) vara la sivo Caesarea nohorihi na

matan alo i limaravati na vutepongi, peresi te hos

ingavulu limaravrua (70) peresi
na tamlohira, ale peresi te tamlohi vuro mata sari
ingavulu sangavulu rua (200). 24Ha

tatamahuni te hos non Paul vara i pa vele hinia,
ale ha lavi mamahunia i sivo isan Felix tamlohi
aulu matan Palestine.”

25 Moiso mo uli leta nike isan Felix mara,

26 “Leta nike enau Claudius Lysias na lo uli na

noku retioloolo mo vano isam Felix tamlohi aulu
tfuhutuhu. 27 Tamlohi akerihi, Jew haila taurilatia
ale la tatamahu vara la pa vilia ale na sinai peresi
na noku tamlohivuro ale kama nafihia, ale matan
na levosahia vara enia mara Rome matea na lo
matahia. 28 Na lavia mo sivo na nora council
matan na opoia vara a levosahi mamahunia vara

lalo aria mata sava. 29 Na hiteulia varalalo tuvaia
matan te hinau usuri na leu mata nora rasua,
pani mo sopo matan te hinau vara i pa toho na
ima rilangi teni i mate matana. 30 Pani nara na

levosahia vara la lo vai na malele matea vara la
pa vilimateia, na fulea mo mai nike isam vahatea.

Alenavereaisanlaharatulalo aria varala palavi
na nora retiaria seila lo aria hinia la verea isam.”

31 Ale la tamlohi vuro atu la vaia usuri na
nona retileu. La lavi Paul mo sivo Antipatris hin
vutepongi atu. 32 Mo mele rani sahe, la tinatrihia
vara tamlohi vuro na hos purongo la sivo peresia.
Ale enira la mele hilu la sahe na nora patu ima
mata vuro Jerusalem. 33 La tamlohi vuro na hos
atularalapala Caesarea,lalaviPaul peresipaleta

atu la silea isan tamlohi aulu atu Felix. 34 Tamlohi
aulu atu mara mo evi leta atu moiso, mo usi Paul
vara mo tai na sava jara, ale mara mo levosahia

vara mo tai Cilicia, 35 mo verea mara, “A pa sileho
na masapa vara o retireti hin rani atu vara nom
meresahi la pala nike.” Moiso, mo retileu vara
la pa pelati horo Paul na jara matea na lolo ima
tavera, iman Herod Agrippa.

24

Paul Mo Turu Na Nahon Felix
1 Ale rani mo lima la vano moiso, Ananias pa
pris aulu atu mo sinai peresi na vajiaha hai peresi
na tamlohi retireti na leu matea hijana Tertullus,

ale matan vara la sile na nora retiaria matan Paul
isan tamlohi aulu atu Felix. 2 Ale lara la tovi Paul
mo sinai moiso, Tertullus mo tapulo aria mara:

“Tamlohi aulu Felix, kama lo toho na tamata
mo peravu jea na ruhuruhum, ale hina paro fuhu
hai la malue na jaramam usuri na nom kilaki-
lau. 3 Kama lo vere la hinau nike na jara tari,
ale na malele tari na nomam vere meje. 4 Pani
matan vara a sopo mele taurilatiho i peravu, na
lousia isam vara o tapurongo isamam makomona
purongo usuri na nom romfuhu. > Matan kama
tapaia vara tamlohi nike enia tamlohi lejileji
matea, enia tamlohi matea mo lo vai na tamlohi
la 1o matavuhi mata vai na hina sati na jara tari
Jewlalo toho ea na varama, ale enia patu tamlohi

nona vao haluhalu matealalo tovia lara vao mara
Nazareth. 6 Mo sopo haratu purongo, pani kama

tauria hin rani atu mo lo vaihitea vara i vai na
Templeilumiha. 7-8 0 pa efitapainaretivaratuhu

mata nomam aria isana hasena vara o usia.”

Paul Mo Raramira

9 Ale, la Jew atu sei la lo tapurongo usuria, la
tapulo verelejlejia, ale lara hinau tari sei Tertullus
mo lo verera la varatuhu.

10 Pa tamlohi aulu mara mo tahe nalimana vara
Paul i eri retireti, Paul mo faramia mara: “Matan
nalevosahiavara engko ko lo toho sohena tamlohi
aria matea matan jara nike tuai moiso mo mai, mo
vaiau na sopomatahuvaraavere nanokuretireti.
11 Ale vara ko opoia, o pa eti levosahia vara rani
mo sopo lo jeu sangavulu fomana mo rua na sahe
Jerusalem mata lotu. 12 La sopo tapaiau vara a lo
vasvas peresi tea teni vara a lo tovi matavuhi na

tamlohi matan vara la vai te hina sasati na lolo
rope Temple, teni hin te ima lotu hatea teni na

malele matan taon tavera atu Jerusalem. 13 Ale
la tamlohi nike, la sopo efi pisuhiau hin te hinau
hatea hin la hinau nike la lo ariau vara na vaira.
14 Pani na taviti vara na lo lotu God non nomam
pua usuri na malele rasua hara sei la lo verea

vara enia rasua haluhalu matea. Ale na lo rasu
na hinau tari sei Moses peresi na provet la ulia

na Leu. 15 Enau na lo tau na noku fomtoho isan
God sohen la tamlohi nike vara i pa sauteterahina

tamlohi tari, la haratu la tataholo peresi la haratu
la sopo tataholo. 16 Matan hinau atu natu, mo lo
vaiau na lo vaihitea tarea vara fomiku i pa sopo
kaka hin te hinau isan God teni isana tamlohi.

17 Tauni mo visa la vano moiso na sopo mele
toho Jerusalem, ale na mele sinai ea peresi na

otorinonanokutamlohivara a sileaisanla haratu
la tilavono, ale vara a sile na noku silesilea mata

malamalai, 18sei nalo vaira hin rani atula tapaiau
na lolo rope Temple. Na pete vokevoke moiso
usuri na nomam posposi, ale mo sopo te vao teni

tea ilo vai na valum. 19 Pani Jew hai matan Asia,
1 pa tuhu jea vara la lo toho akerihi na nahom
nakerihi matan vara la tuvaiau hin te retiaria
matan te hinau sati vara la eri verea mataku,
20 O to usi la tamlohi nike vara sava hina sati
natu, la hitea hiniau hin rani atu na lo turu na
nahon council atu, 21 pani hinau matea purongo
na ulo na verea na nahora nara, nalo turu nike na
aria nahapani matan na rasu na sauteterahi nona
mateia.”

22 Moiso Felix, matan enia mo levosahi
mamahuni na malele nora rasua mo fuhu, mo
vereamaranoramasapamata sile nanoraretireti
mo isoiso, ale mo verea isara mara, “Sava rani
vara patu tamlohi vuro aulu atu Lysias i sinai
nike, a pa sile na noku romfomi mata nomim
aria.” 23 Ale mo retileu vara captain atu, i lo kilau
mamahuni Paul na ima tavera atu purongo. Ale
vara i sopo horoa na masalona, ale vara i sopo
horo na tapalan Paul vara la opoia vara la mai la
tuenia.

Felix Mo Tapurongo Isan Paul
24 Rani mo visa la vano moiso, Felix enia
narouna Drusilla sei enia Jew matea, la pala. Ale
mo vaharule matan Paul vara la tapurongo hinia

vara i verera hin rasua atu hin Iesu Kristo. 25 Ale
Felix mara mo rongo Paul mo lo sorahi na mauri

tataholo, ale mata hase taurilatiho peresi na rani
ari tavera sei mo lo mai, enia mo matahu tavera,
ale mara, “O vano tako, ale vara te masapaku a pa
mele vahatule matam.” 26 Mo lo tapurongo hinia,
panimo lo fomtau vara Paulipa silea hin te mania
na hari tamlohi, ale matan haratu, mo vahatule
matana vaha visa vara i maii sorasora peresia.

27 Tauni mo rua la vano sohen haratu moiso,
natu Porcius Festus mo pete lavi na jaran Felix,
pani matan Felix mo opoia vara i vai na Jew la
avulahi, mo tau Paul na ima frilangi.

25

Paul Mo Turu Na Nahon Festus
1Festus mo pala Caesarea ale rani mo tolu tina-
pua la vano moiso, ale mo sahe Jerusalem. 2 Ale
moli nona pfis peresi na tamlohi aulu nona Jew la

lavi na nora retiaria hin Paul la vano isana. 3 La
usia isana vara i vai na sava la opoia matan Paul,

la usi Festus mo rilangi vara i vaharule vara i mai
Jerusalem matan la hatihia moiso vara la pa luhu

na malele vara la vilimateia. 4 Moiso Festus mo
raramira mara la lo taurilatia Caesarea, ale enia i

pamele sivo atuisopo tuai. > Mo verea mara, “Ale,

mo fuhu vara nomim tamlohi tatavera la sivo atu
peresiau, ale vara tamlohi akerihi mo vai te hinau

mo sati, la pa efi sile na nora retiaria.”

6 Ale Festus mo mele toho Jerusalem mariviti
rani 1 sangavulu, moiso mo pa sivo Caesarea.
Ale mo mele rani sahe mo sakele na jara sakele
mata aria, ale mo retileu vara la lavi Paul 1 mai
isana. 7Paul mara mo pala, la Jew atu sei la lo tai
Jerusalem la lo sinai, la turu ralihia la lo tuvaia
na hinau sasati hai sei la sopo efi vujangira vara

la vararuhu. 8 Paul mo sile na nona retireti mata
horora mara, “Na sopo vai te hinau i sati mata i

vaiau a meresahina leu nona Jew, tenina Temple,
teni isana supe matan Rome.”

9 Pani Festus mo opoia vara i vai na Jew la
avulahi, mo usia mara, “O pa avulahi vara o sahe

Jerusalem vara o turu na aria na nahoku matan la
hinau nike?”

10 Paul mo raramia mara, “Nakerihi na lo turu
na jara tataholo moiso mata aria na naho jara
sakele mata ari non supe matan Rome. Na sopo
vai te hinau i sati isana Jew sohen engko ko lev-

osahi mamahunia. 11 Vara na vai te hinau mo
tataholo vara a mate matana, na sopo rohu na

mate. Pani vara na lo vokevoke purongo, engko
teni te hatea i sopo eri tauau na liman la tamlohi
nike seila opoiavaralavilimateiau. Na opoia vara
a turu na nahon supe matan Rome!”

12 Festus mo sorasora peresi na nona tamlohi
tuetueni sei vara la sile te fomfomi hatea isana,
moiso mo faramia mara, “Ko opoia vara o turu
na nahon supe matan Rome, ale isan supe matan
Rome o pa vano.”

Festus Mo Sorahi Paul Peresi Harua Supe
Agrippa

13 Rani mo visa la vano moiso, harua supe
Agrippa mo pala Caesarea peresi vetasina Ber-
nice, matan vara la sile na nora oloolo isan Fes-
tus. 14 Hin la rani atu la lo toho peresia, Festus
mo vereuli na sorasora matan Paul isan supe atu
matan vara i sile te retireti matana mara:

~ “Felix mo tau na tamlohi matea mo lo toho na
ima rilangi. 15 Na rani na lo toho Jerusalem, moli

nona pris peresi na vajiaha nona Jew la vereau
hinia, lausiauvara asilenatalaiisana. 16Naverea
isara nara, mo SOpo usuri na posposi nona mara
Rome vara a sile te tamlohi na talai vara mo sopo
lo lavi te masapa vara i turu nahonaho peresira,
ale i rarami naretireti non la haratu la lo tuvaia.

17 Ale hitahuna, la mele usuriau la sinai nike,
na sopo mele toho i peravu, pani mara mo mele

rani sahe na sakele vara a aria. Ale na tovia vara
i mai na nahoku. 18 Pani la haratu la lo tuvaia
lara la turu, la sopo tuvai Paul hin te hinau sasati

sohen na lo romfomia. 19 Mo vono, la sopo turu
jara matea na nora romfomi matan te hinau mata
nora rasua, ale mata tamlohi matea hijana Iesu
sei mo mate, hara sei Paul mo lo verea vara mo
mele mauri. 20 Matan na sopo levosahia vara a pa
vileiuli la hinau nike sohena sava, na usia isana
varamo avulahivaraisaheJerusalem aleipa turu
naaria ea. 21 Pani Paul mo opoia varailo toho tako
na ima rilangi, i lo saovi na fomromi non nota
tamlohi tavera supe matan Rome. Matan haratu,
na retileu vara la lo kilaua i tikeli rani atu a efri
fuleaivano isan supe matan Rome.”

22 Moiso Agrippa mo verea isan Festus mara,
“Enaunaopoiavaraatapurongo hin tamlohiatu.”

Mo raramia mara, “Pavuho o pa tapurongo
isana.”

Paul Mo Turu Na Nahon Supe Agrippa

23 Ale mo mele rani sahe, supe Agrippa peresi
Bernice la mai na nora pohapoha, ale la unu na
jaratavera atumata matavuhiperesinanora patu
tamlohi aulu mata vuro, peresi na tamlohi aulu

matan taon tavera atu. Moiso Festus mara mo
retileu, la lavi Paul mo unu. 24 Ale Festus mara,

“Supe Agrippa peresi kamim mo isoiso sei ka lo
toho peresi kamam nakerihi, ka hite tamlohi nike
natu sei tamlohi aulu nona Jew tari la lo usiau
mo filangi Jerusalem peresi nike Caesarea, vara
a taua na mateia. 25 Pani na noku kilakilau na

hitea vara mo sopo vai te hinau vara 1 lavi na
mateia matana. Ale mara mo opoia vara i turu
na nahon nota tamlohi tavera, supe matan Rome,
na majinga vara a pa fulea i sahe isana. 26 Pani
na sopo levosahia vara a pa uli na sava isan noku
supe matana. Matan haratu, na revea mo sinai
na nahomim tari, pani na nahom supe Agrippa,
matan vara na isoison retireti akerihi, korong a
pa erilavi te retireti vara a ulia. 27 Matan na hitea
vara mo sopo tataholo isaku vara a rule te tamlohi
hatea sei mo lo toho na ima rilangi vara la sopo
vere mamahuni na nora tuvai matana.”

26

Paul Mo Sile Na Nona Retireti
1 Ale supe Agrippa mo verea isan Paul mara, “O
efi turu natu, o retireti.”

Ale Paul mo turu mo tahe na limana ale mo
tapulo retireti mara, 2 “Enau na avulahi jea

supe Agrippa matan engko natu o pa tapurongo

na noku retireti matan la hinau nike tamlohi
tatavera nona Jew la lo tuvaiau hinira. 3 Matan

na levosahia vara engko ko levosahi mamahuni
na posposinona Jew peresina retiusia sei tamlohi
la lo sorahira tarea. Ale matan haratu, na lo usia
isam vara o fomperavu mata tapurongo isaku.

4 Jew tari la levosahi mamahuni na mauriku,
mo tapulo na lo uluvou peresi na tahisaku tata-
holo ale na rani na lo toho Jerusalem. 5 Vara la
majinga la eri verea vara enau Pharisee matea,
vao matea sei la tilangi jea mata nota rasua. 6 Ale
nakerihi na lo turu na aria, na lo fomtoho matan
retitauhi atu God mo vaia isana nofa pua vara i

masese. 7 Supe Agrippa, noku tamlohi tavera, reti-
tauhi atu natu mo vai la tavtavui tupu sangavulu

romana mo rua atu la lo volitusi isan God tarea
matana. Matan romtoho atu natu, la Jew nike la lo

tuvaiau matana. 8 Mata sava natu, mo tilangi vara

tea irasua vara God mo lo sauteterahi na tamlohi
mate?

9 Vararuhu, tiroma enau haseku na levosahi
mamahunia vara mo tataholo vara a komo na
tamlohi usuri non Iesu mara Nazareth. 10 Ale
hinau atu natu, na vaia Jerusalem. Na sopo tau

na tapuhi na ima rilangi na suiha na lavia isana
moli nona pris purongo, pani na majinga vara la
pa vilimateira. 11 Vaha visa na rupira na asi maja
matea na ima lotu nona Jew, ale na vaihitea vara

la retisati hin Kristo. Matan na lo lolokoru sasati
hinira, na vano vara a tipahira na taon tavera na

jara tinapua sohena.

12 Na lo vai hinau atu natu hin rani atu na lo
sahe Damascus, moli nona pfis la sileau na suiha
vara a efi vaia, 13 moiso na palo toho na maleleku
korong alo mo posi noku tamlohi tavera, na hite
na memera tavera matea mo tai na tuka, mo mera
mo jeu na alo, mo sasari fralihiau peresi la haratu
la lo hahau peresiau. 14 Kamara kama jovi sivo
na lepa moiso, na rongo na leo matea mo retireti
isaku na leomam tavtavuin Israel mara, ‘Saul,
Saul, mata savakolo tipahia? Kolo hasem hotiho!

15 Ale nara, ‘Engko hare tamlohi tavera?’

Ale Moli mo verea isaku mara, ‘Enau sei Iesu
haratu ko lo tipahiau. 16 Pani o turu! Matan
na pala isam vara a vironiho vara engko volitusi
matea. Ale o pa vereuli na hinau ko hitera ale
hin te hinau a pa mele vujangira isam. 17 A pa

juriho isana tavtavuim peresi la tamlohi fofoha
seina lo fuleho vano isara, 18 matan vara o pa roi
na matara vara la pa vahati na roroha la mai na
malarani, ale varala malue na suihan Setan la mai
isan God matan vara i efi fomi na nora hehe, ale
la pa lavi na Ffungara peresi la haratu sei God mo
tapuhira mata nora rasua hiniau’

19 Matan haratu supe Agrippa, enau na oloolo
hin hinau atu Moli na tuka mo vujangia isaku,
20 gle matana, na vereulia isana mara Damascus
tiroma, moiso isan la haratu la lo toho Jerusalem
ale na jara tari Judea, ale isana tamlohi roroha
matan vara la pa vahati na nora hehe la mai isan
God, ale la vujangia vara vararuhu la posi moiso

na nora vavahinau fuhu la lo vaira. 21 Matan
hinau atunatu, Jewla tauriaunalolorope Temple,

ale la lo vaihitea vara la vilimateiau. 22 Pani,

na_lo lavi na tuetueni isan God tarea mo tikeli
nahapani, ale na lo turu na lo vereulia isan la

haratu la tamlohi purongo, peresi la haratu la
aulu, na sopo vere te hinau tinapua, pani haratu
purongo sei provet peresi Moses la lo verea vara
i pa masese; 23 vara Kristo i pa lavi na nona rani
rilangi, ale 1 pa tiroma hin la haratu la turu na
mateia sohena malarani matea isana Jew peresi

na tamlohi roroha.”
24Vahatea purongo, Festus mo ulo mara, “Paul,

nom lelevosahi tavera mo vaiho ko putu!”
25 Pani Paul mo raramia mara, “Noku tamlohi
tavera Festus, na sopo putu, pani na lo vere

na varatuhu na hinau na levosahi mamahunira.
26 Matan supe Agrippa mo levosahi la hinau nike,

alenalo vere la hinau nike isana matan a sopo eri
rasua vara enia mo sopo levosahi la hinau nike,

matan la hinau nike la sopo masese hin te tavalu
jara rihirihi hatea. 27 Supe Agrippa, engko ko rasu
na provet teni mo vono? Na levosahia vara ko

rasura.” )
28 Agrippa mo verea isan Paul mara, “Ko fom

vara o efi vaiau na mai kalesia matea vila sohen
harihi?”

29 Paul mo faramia mara, “Vara i vila teni mo
vono, paninalo usiusiisan God vara engko peresi
la tamlohi sei ka lo tapurongo isaku nakerihi, vara
ha pa mai soheku — paniisopo peresina jen.”

30 Moiso, pa supe atu mo turu ale Festus, Bernice
peresi la haratu la lo sakele peresira la usuria,
31 ale lara la lo malue, la lo vereverea isara lara,
“Tamlohinike mo sopo vai te hinau varaitataholo
mata 1 mate matana, teni vara i vano na ima
rilangi matana.”

32 Agrippa mo verea isan Festus mara, “Tamlohi
akerihi i efl malue purongo vara i sopo lo usia
varaituru na nahon supe matan Rome.”

27

Paul Mo Malue Vara I Sahe Rome
1 Lara la hatihia vara kama pa malue matan

vara kama sahe Italy, la tau Paul peresi na tatua
tamlohi tinapua na ima frilangi na lima captain
mata tamlohi vuro matea hijana Julius. Eniamolo
kilau na vao tamlohi vuro matea, ale vao tamlohi
vuro atu la lavi na hijan nora supe matea matan
Rome tuai sei Augustus. 2 Kama vele na boti
matea mo malue Adramyttium sei mo tatamahu
vara i pa maro usuri na vusalean Asia, ale kama

malue. Aristarchus mara Macedonia matea mo
tai Thessalonica mo usuri kamam.

3Mo mele rani sahe kama hoso Sidon, ale Julius
mo kilau mamahuni Paul na posposi ruhu, ale mo
tinatihia vara i efi sahe i hite na tapalana matan
vara la efi tuenia na nona vejuveju. 4 Kama mele
malue atu kama sivo na tasi, ale kama maro na
maumau ureuren Cyprus matan kama lo songai
na langin hapuara hatua. 5 Kama maro roto na
tasi tavera moiso, kama sahe usuri vusalean Cili-
cia ale Pamphylia. Ale kama hoso Myra hin Lycia.
6 Hin jara atu captain mata tamlohi vuro atu mo
tapaina boti tinapua matea matan Alexandria mo
lo sahe Italy, ale mo tau kamam hinia.

7 Kama maro malum na tasi mata rani matu-
vana, mo rilangi pani kama mai mariviti Cnidus,
pani langm hapuara hatua atu mo horo kamam,
kama pa sopo efri mele vano. Ale kama posi

sivo kama maro usuri na maumau ureuren Crete
kama jeu na jingon Salmone. 8 Kama maro usuri

navusaleana, kama lavina rani rilangi. Ale kama
maina jara matea la tovia Fair Havens, enia mo lo
toho mariviti na taon matan Lasea.

Kama Ori Na Langi Tavera

9 Matan rani fuhu mo visa la vano purongo
moiso, nomam hahau nakerihi mo pa mele sati
jea matan taro hamariri tavera peresi na langi
sati matan October mo pala moiso, ale rani mata
tapuhoro na hanhani nona Jew mo isoiso tuai
moiso. Ale Paul mo verea isara mara,

10 “La tamlohi tavera, na hitevosahia vara nota
hahau i pa isoiso na rani sati vara ra malue ak-
erihi nakerihi. Ale mo sopo hinahinau na lolo
boti purongo la pa tihai, pani maurita sohena.”
11 Pani pa captain atu, mo tapurongo na retireti

non captain nona boti atu peresi na tamlohin boti
atu, ale mo sopo tapurongo na sava Paul mo lo
verea. 12 Matan jara atu enia mo sopo fuhu vara

tea i eri toho atu na taro hamariri teni na taro
langi, vaora la hatihia vara la malue atu. La lo

fomtaua vara la eri tikeli Phoenix, mo naho sivo
Malahatua enia jara matea matan Crete ale jara
fuhu mata luhu nalangi, ale la pa toho atu na taro
hamariri.

Langi Tavera Mo Vilira Na Tasi

13 Langin tahuna matea mara mo tapulo ivi
malum, la lo fomromia vara la pa eri tikeli
Phoenix. Ale kama reve natihi na matalalavo,
kama hapahapaniusurina vusalean Crete. 14Pani
mo sopo tuai, langi sati tavera matan Tokalau mo
jovi mo malue hin ureure atu mo vili kamam.
15 Boti atu mara mo kali hinia, i sopo efi mele

songaia, kama tavuti kama tinatrihia mo sere ka-
mam.

16 Kama sivo kama tikeli na maumau ureuren
Cauda. Mo rilangi pani kama taurilati boti rihirihi

atu sei boti tavera atu mo lo revea. 17 Tamlohi
voko mata boti lara la sau narihia moiso, la talihi
na tali na pangen boti tavera atu ale la liholatia.
Alematanlamatahuvaralangiipapulahi kamam
kama hoso na rataratan Syrtis, la tuhu na timlen
boti atu matan vara i taurilatira, ale la pa sivo
malum purongo.

18 Mo mele rani sahe, matan langi atu mo tapulo
fari boti atu, tamlohi voko la tapulo pulahi na lav-

ilavi sivo na lolo tasi. 19 Mara mo mele rani sahe
la tapulo pulahi na hinahinaun boti atu peresi

te hinau sei la hitera la lo toho toho purongo.

20 Ale matan kama sopo mele hite na alo teni te
vitusarasara mata rani matuvana moiso, ale langi
atu mo sopo moti, kama sopo mele fomtoho vara
kama pa juri hinia.

21 Matan vao tavera la rohu na hanhani, Paul
mo turu sahe na livuhara, ale mara:

“La tamlohi, vara ha pa lo tapurongo isaku,
vara ta sopo lo malue Crete, a pa sopo efi lavi
na rani rilangi sohen harihi, teni vara ta pulahi
tihai te hinau na tasi. 22 Pani nakerihi, na lo vere
kamim hinia vara ha sopo matahu, matan tea i
pa sopo eri mate, pani boti akerihi purongo i pa
tihai. 23 Matan na vutepongi na hite na angelo
matea non God sei enau nona volitusi, mo turu
na pahisaku 24 ale mo verea isaku mara, ‘Paul, o
sopo matahu! O pa turu na nahon supe matan

Rome, ale God mo tinafrihia vara tamlohi tari sei
la lo toho peresiho la pa mauri.’

25 Matan haratu, ha romrilangi la tamlohi,

matan enau na tau na noku rasua hin God vara i
pa sohen haratu mo verea isaku. 26 Pani na lev-

osahia vara boti akerihi i pa takosa hin te ureure
hatea.”

Boti Mo Mai Mariviti Na Jarauta

27 Na sangavulu fomana mo vati vutepongi
matan langi atu, langi atu mara mo lo pulahi
kamam, kama lo sivo roto na tasin Adria. Tamlohi

voko hin boti atu la levosahia vara kama lo mai
mariviti na jarauta. 28 Matana, la tuhu na asihai

alelahiteulia vara puahana mo tikelina metre mo
ngavulu vati (40). Ale 1a mele sahe
makomona la mele tuhu pa asihai atu, ale la mele

hiteulia vara nakerihi natu puahana mo tikeli na
metre mo ngavulu tolu moiso (30).

29 Ale matan la matahu vara kama pa kali hin
te paranga, la tuhu na matalalavo mo vati na pulo
boti, ale la opoia vara i rani vila. 30 Moiso tamlohi
voko la vaihitea vara la rovo hin boti atu, la tuhu
pa boti rihirihi atu, ale lara la lo vaia, o hitea
sohena vara la pa tuhu na matalalavo na patun

boti tavera atu. 31 Pani Paul mo verea isan nora
captain mata tamlohi vuro atu peresi la tamlohi

vuro atu mara, “Vara la tamlohi akerihi la malue
hin boti akerihi, ha pa sopo eri juri!” 32 Moiso la
tamlohi vuro atu la tai roto na asin pa boti rihirihi
atu, la tinarihia mo sale.

33 Mo pa lo nahonaho rani, Paul mo verea
rilangi isara vara la hani te hinau mara, “Naha-
panienia harau wik natu sei ka sopo hani te hinau
matan ka sopolevosahia vara ha pa mauritenimo
vono. 3¢ Matan haratu, na lo verea rilangi vara ha
hani te hinau matan enia i pa tueni kamim vara
ha pa sopo mate. Matan te vulun te vonamim
hatea i pa sopo efi tihai na patuna.” 35 Mara mo
vere hinau atu mo isoiso, Paul mo lavi na pereti
ale mo vere meje isan God na nahora mo isoiso
matana, mo topea ale mo tapulo hania. 36 Matan
haratu, enira mo isoiso romira mo mele Filangi

ale la hanhani. 37 Evimam hin boti atu mo tikeli
ngavulu sangavulu rua mo ngavulu limaravrua

mo limarave (276).
38 Lara la hanhani la masu, la pulahi na tanga

wit mo sivo na lolo tasi matan vara i vai na boti i
salesale.

Boti Mo Kali Na Paranga

39 Rani mara mo pala, la sopo hitevosahi jara
atu, pani la hite na jara luhu matea peresi na
oneone, ale la hatihia vara la eri vaia vara boti
atu i hoso hinia. 40 Ale la tai roto na asi mata
matalalavo sei la lo toho na lolo tasi, ale la uli
narihi asihai atu sei mo lo tauri la stian boti atu
jara matea, moiso la tahe na hapanin patu boti

atumo sahe na langi, la haloa mo sahe na oneone.
41 Pani la tia na jara matea tasi mo lo maro leji
hinia, ale patun boti atu mo kali na ratarata mo
rilangi i sopo efi mele hisu, pani loloputu la lo
tapulo kauti na pulo boti moiso.

42 La tamlohi vuro atu la hatihia vara la pa
vilimatei la tamlohi atu mata ima rilangi matan
vara tea i sopo olo i rovo. 43 Pani pa captain mata
tamlohi vuro atu matan mo opoia vara i juri na
maurin Paul, mo horora vara la sopo vai na sava

la hatihia moiso. Mo retileu mara la haratu la efi
olo la kue natihi tiroma ale la olo sahe na jarauta,

44 gle sopera la pa lo hitahu, tea la pa keho hin te
tavalu tapea teni te hinau i efi sale hin boti atu.
Hin malele akerihi natu, tamlohi tari hin boti atu
la jelu la sahe na jarauta hinia.

28

La Hoso Na Ureuren Malta
1 Kama hoso na jarauta mo fuhu moiso, kama
palevosahia vara kama lo toho na Ureuren Malta.
2Tamlohin jara atu la fuhuruhu isamam hajavua,

matan mo lo usa ale hamariri tavera. Ale la avu-
lahi vara la lavi kamam, matan la polo na hapu

tavera matea matan vara kama pa marijo hinia.

3 Paul mara mo rako na oti rangaranga hapu
matea, ale mo lo taua na hapu, mata sasati matea
mo malue matan hapu atu ale mo katoho na li-
mana. 4Tamlohin jara atu lara la hite maji atu mo
lo keho na liman Paul, la lo vereverea isara lara,
“Mo sopo te retiusia vara tamlohi akerihi enia
tamlohi vili tamlohi matea teni mo vono, hina
purongo vara mo juri na tasi, pani notra god hatai
sei Justice, mo sopo tinatihia vara i mauri.” 5 Pani
Paul mo pulapulahi narihi maji atumo sivo nalolo
hapu, ale mo sopo rongo i sati. 6 Pani la tamlohi
atulalokilauvara epenalapasosohiteniipajovii
mate vahatea. Ale lalo saovi mo peravu moiso ale
lara la sopo hite te hinau i vaia, la posi na fomira
lara enia god matea.

7 Ale tralihi hin jara atu lepa enia non patu
tamlohi matan Malta, hijana Publius; ale enia mo
avulahi hin kamam, mo lavi kamam mo lo kilau

mamahuni kamam mata rani mo tolu. 8 Taman
Publius mo rojo mo lo juruvi na vatana. Mo lo

rongohaji na seserei peresi na jimajima. Paul mo
unu mo sivo mo hitea, ale mo usiusi isana, moiso
mo tau na limana hinia ale mo vai na nona rojoa
la tihai. 9 Hinau atu mara mo masese mo isoiso,
tamlohi matuvana hin ureure atu seilarojo, enira

sohenala maiisan Paul ale la mele ruhu. 10 Matan
haratu, la sile kamam na hinau matuvana, ale
kama lo tatamahu vara kama pa mele malue, la

sile na hinau tari kama pa vejuveju hinira na boti.

Paul Mo Kakau Rome

11 Vitu mo tolu la vano moiso, kama pa mele
malue sivo na tasi na boti tinapua matea matan
Alexandria sei mo lo luhu hin ureure atu. Ale

na patuna la tai na patu god mo rua sei la tovira

‘Havo Matan Tuka’. 12 Kama maro kama hoso
Syracuse na ureuren Sicily, ale kama lo toho atu

mata rani mo tolu. 13 Kama malue atu kama
hapahapani kama vano na jara tinatinapua, ale

kama sahe kama hoso Rhegium, ale mo mele rani
sahe, langin tahuna mo sere, ale na harua rani
kama hoso Puteoli. 14 Hin jara atu kama hite na
vorai kalesia hai, ale la usi kamam vara kama
pa toho peresira, ale kama lo toho atu mata rani

mo limaravrua. Kama usuri na malele atu kama
hahau kama sahe kama pala Rome.

15Vorai kalesia ralihi hin jara atu lara la rongoa
vara kama lo sahe Rome, la tai Rome la sinai vara
la hite kamam. La jara atu la hahau matara la
asau rove sohen na taon sei Forum matan Appius
peresi Ima Mo Tolu atu mata tamlohi hahau. Paul
mara mo hitera, mo vere meje isan God ale mo
mele rilatilangi.

16 Kamara kama unu Rome, la tinatrihia vara
Paulieritoho enia hasena peresi na tamlohi vuro
matea mo lo kilaua.

Paul Mo Retivujavujangi Isana Jew Rome
17 Rani mo tolu la vano moiso, Paul mo tovi na
tamlohi tavera nona Jew hin jara atu la mai jara
matea. Lara la sakele matavuhi moiso, mo verea
isara mara:
“La vorai, hina purongo vara na sopo vai te

hinau i sati isana nora tamlohi teni na posposi
nona nofa pua, la taurilatiau Jerusalem ale la

tauau sohena tamlohi sasati matea na lima mara
Rome. 18 Tamlohi tavera atu lara la kilau usuri na
sava la tuvaiau hinira, la opoia vara la tinarihiau

matan la sopo lavuti te hinau vara a pa mate

matana. 19 Pani Jew lara la sopo avulahi hinia, mo
vaiau na mele usia vara a pa turu na nahon supe
matan Rome, mo sopo matan vara a pa tuvai na
tahisaku hin te retireti. 20 Matan hinau atu natu,
mo vaiau na opoia vara a hite kamim ale a retireti
isamim. Matan enaunalo toho hin jen nike matan
na lo tau na noku rasua hin fomtoho atu nona
tavtavuin Israel matan Tamlohi Jujuri.”

21 L.a raramia lara, “Kama sopo lo lavi te leta
Judea matam, teni te vorai atu mo sopo lo sinai

nike varaivere te hina sasatimatam. 22Pani kama
opoia vara kama rongo na romim hin rasua nike

sei tamlohi na jara tarila lo verelejlejia.”

23 La tau na rani matea vara la pa matavuhi
peresia. Ale la mai na jara mo lo toho ea, enira
vao tavera, mo tapulo na ralavuho mo tikeli na
ravravi mo lo vere mamahunia, ale mo vereuli
mauri atu God mo aulu hinia, ale mo vaihitea

vara la tau na nora rasua hin Iesu hin na leu non
Moses peresi na provet. 24 Tatuara la rasu na

sava mo lo verea, pani hai la fohu vara la rasua.
25 Ale la tapulo malmalue, matan fomira mo sopo
matea. Hitahuna, Paul mo sile na isoiso reti isara
mara, “Tanume Tapu mo verea mo tataholo mata
nomim pua na sava sei provet Isaiah mo verea
mara:
26 ‘0 vano isan la tamlohi nike,

ale o verea vara,
Ha pa rongoa vavano,

pani ha sopo efirongovosahia,
ale ha pa lo kilaua vavano,

pani ha sopo efi hitevosahia.
27Matan mapun la tamlohi nike

la mate,

ale perora la sopo rongo,
ale la pelati na matara moiso,

matan vara la pa sopo kilau,
ale perora la pa sopo rongo,

ale mapura la pa sopo rongovosahi,
varaivono la pa posi

ale a pa vai mamahunira.’ Isa 6.9-10

28 Matan haratu, ha lo levosahi mamahunia

vara vavahinau sei God mo vaia mata juri na
tamlohi, enia mo sohaia mo vano isana tamlohi
roroha: ale enira la tapurongo hinia!”

2930 Paul mo lo toho atu mata tauni mo rua na
ima matea mo pakaia, ale mo avulahi na tamlohi

tari sei la lo mai isana. 3! Mo lo retivujavujangi
mauri atu God mo aulu hinia, ale mo lo vujangi
hin Moli Iesu Kristo mo sopo te matahu hinia, ale
mo sopo teaihoroa.

